
	                                        Хроника 


     ● 3 октябрьдә Татарстан Дәүләт Советы Рәисе, ТР Волейбол федерациясе президенты Фәрит Мөхәммәтшин, Казанда “Зенит-Казан” клубы өчен Россия чемпионаты матчлары башланыр алдыннан, журналистлар белән очрашып сөйләште.

     Фәрит Мөхәммәтшин Казан волейболчыларын Суперкубокка ия булулары белән котлады. Үз чиратында, Россия җыелма командасы һәм “Зенит-Казан” клубы баш тренеры Владимир Алекно трофей хуҗалары – Фәрит Мөхәммәтшин һәм клубның президенты – “Газпром трансгаз Казан” ҖЧҖ генераль директоры Рәфкать Кантюковка медальләр тапшырды.
“2011-2012 елларда Казанда Россия чемпионаты уеннарын үткәрүгә бәйле барлык оештыру мәсьәләләре дә хәл ителгән, - дип ышандырды Фәрит Мөхәммәтшин. – “Санкт-Петербург” волейбол үзәгендә Татарстан башкаласында волейбол сезонын ачу тантанасының генераль репетициясе үткәрелде”.
     Фәрит Мөхәммәтшинның сүзләренә караганда, быел ТР Волейбол федерациясе формалашу процессын узган, әмма планлаштырылган барлык чаралар да иң югары дәрәҗәдә үткәрелгән. 

       “Зенит-Казан” волейболчыларыннан алтын медальләр көтәбез. Шуннан да азракка без риза түгел”, - дип сүзен йомгаклады Фәрит Мөхәммәтшин.
● 4 октябрьдә Яр Чаллыда быел Өлкәннәр көнен шәһәрнең беренче төзүчеләре декадасы буларак уздырдылар. “КамАЗ”ны һәм гүзәл каланы төзегән өлкәннәрне республика җитәкчелеге исеменнән Татарстан Дәүләт Советы Рәисе Фәрит Мөхәммәтшин тәбрикләде. 

Парламент башлыгының эш сәфәре Яр Чаллының легендар төзүчесе Евгений Батенчук һәйкәленә чәчәкләр куюдан башланды. Аннары Фәрит Мөхәммәтшин сугыш ветераннары госпиталенә барды. Ул хастаханәне яңартып коруның барышы белән танышты. Парламент башлыгы хастаханәдә дәваланучы ветераннарны Өлкәннәр көне белән котлады. “Әмма без бирегә сезне тәбрикләү өчен генә түгел, сезгә нинди шартлар тудырылганын күрү өчен дә килдек. Капиталь ремонттан соң менә дигән шартлар туган икән”, – диде Фәрит Мөхәммәтшин һәм республика җитәкчелеге исеменнән ветераннарга бүләкләр тапшырды. 

Дәүләт Советы Рәисе шәһәрдәге ашыгыч медицина ярдәме хастаханәсендә дә булды. Фәрит Мөхәммәтшин хастаханә табиблары белән аралашканда билгеләп үткәнчә, бирегә Россия генә түгел, чит ил табибларын да җәлеп итәргә кирәк. Шуның нәтиҗәсендә хастаханә тагын да заманча төс алачак. 
Фәрит Мөхәммәтшин катнашындагы төп чара исә шәһәрнең “КамАЗ” мәдәният йортында булды. Парламент башлыгы горурланырлык кала, дөньяда иң көчлеләрдән саналган автомобиль заводы төзегән ветераннарга рәхмәт сүзләрен җиткерде. 
Чарада шулай ук шәһәр мэры Васил Шәйхразиев та катнашты. Тантанада Россиянең халык артисты Людмила Сенчина чыгыш ясады.
● 6 октябрьдә ТР Дәүләт Советында парламентның көзге сессиясе эшчәнлегенә багышланган матбугат очрашуында парламент Секретаре Лилия Маврина журналистларның сорауларына җавап бирде. 
Ул көзге сессиянең бик актив рәвештә башланып китүен, 15 сентябрь көнне парламентның ике утырышы узуын, берсендә ТР Президентының ТР Дәүләт Советына Юлламасы яңгыратылуын, хәзерге вакытта парламентта Юлламаны тормышка ашыру планы эшләнүен хәбәр итте. 

Ел ахырына кадәр тагын өч утырыш уздыру, анда 100дән артык мәсьәлә карау көтелә. Билгеле: көзге сессиянең төп вакыйгасы 2012 елга, 2013 һәм 2014 еллар план чорына республика бюджетын кабул итү белән бәйле. Шулай ук бу елларга республиканың Мәҗбүри медицина иминияте фонды бюджеты белән бәйле закон проекты да – көн тәртибендә. 

Лилия Маврина Татарстан парламенты тарафыннан “Татарстан Республикасы Җир кодексына үзгәрешләр кертү турында” закон проекты тулаем рәвештә октябрь ахырында кабул ителәчәген дә хәбәр итте. Билгеле булганча, әлеге закон проекты гаиләдә өченче һәм аннан соңгы бала туган очракта, торак йорт яисә дача төзү өчен бушлай җир кишәрлекләре бирүне күз алдында тота. 

Бу елда шулай ук парламентка беренче баланы уллыкка алган очракта бер тапкыр бирелә торган түләү һәм опекуннарга (попечительләргә) акчалата түләүнең күләмен арттыру турында закон проекты кертелү көтелә. 

Моннан тыш, көзге сессиядә берничә парламент тыңлаулары үткәреләчәк. 
Комитетлар берничә мәсьәлә буенча күчмә утырышлар да үткәрәчәк. Аларда торак-коммуналь хуҗалык өлкәсендә энергия ресурсларын сакчыл тоту, Универсиада объектларының бөтен кешегә хезмәт күрсәтү мөмкинлеге, бөтендөнья җәйге уеннарда катнашу өчен спортчылар әзерләү, яман шештән дәвалау алымнарын камилләштерү белән бәйле мәсьәләләр каралачак. 

Комитетларның көн тәртибендәге башка мөһим мәсьәләләр терроризмны һәм экстремизмны кисәтү буенча законнарны тормышка ашыруга, Татарстанда укытучының социаль статусын күтәрүгә, талантлы яшьләргә ярдәм итүгә, музейлар һәм музей эшен үстерү проблемаларына, балалар һәм яшүсмерләр спортын үстерүгә, 2011-2012 елларда Татарстан Республикасында сәламәтлек саклауны яңартып кору программасын тормышка ашыруга кагылышлы. 

Шулай ук ТР буенча Эчке эшләр министрлыгы белән берлектә хокук бозуларны кисәтү юнәлешендә муниципалитетлар белән бәйләнешләрне камилләштерү буенча, милли мәктәпләр җитәкчеләр катнашында “Татарстан Республикасында милли мәгариф: аның торышы һәм перспективалары” темасына “түгәрәк өстәл” утырышлары каралган. 

Көзге сессиядә ТР Дәүләт Советының Башкортстан Республикасы Корылтае белән элемтәләре тагын да ныгыячак. Аерым алганда, ТР Дәүләт Советының Экология, табигатьтән файдалану һәм аграр мәсьәләләр комитеты Башкортстан Республикасы Корылтаеның профиль комитеты белән берлектә авыл җирлегендә кече һәм урта бизнесны үстерү буенча уртак утырыш уздырачак. Тагын берничә субъект белән видеоконференцияләр режимында аралашу көтелә. 

Татарстан парламенты Хөкүмәт сәгатьләре уздыру практикасын көзге сессиядә дә дәвам итә. Парламентарийлар Хөкүмәтнең мәктәп укучыларын сәламәтләндерү, Татарстанда юл хәрәкәте иминлеге һәм юл-транспорт һәлакәтләре нәтиҗәсендә үлем-китем очракларын киметү чаралары, 2012 елда торак-коммуналь хуҗалык хезмәтләрен тарифлар белән көйләү мәсьәләләре буенча мәгълүматын тыңлаячак. 

Лилия Маврина 4 декабрьдә РФ Дәүләт Думасына сайлаулар уңаеннан теге яки бу партиянең ТР Дәүләт Советындагы фракцияләре, “Татарстан – яңа гыср” депутатлар берләшмәсенең һәм хатын-кыз депутатларның “Мәрхәмәт” берләшмәсенең активрак эшли башлавына ышаныч белдерде. 
“Ел ахырына кадәр безне бик җаваплы һәм киеренке эшчәнлек көтә. Хәер, Дәүләт Советында болай да эш тынып тормый ”, - дип тәмамлады сүзен Лилия Маврина. 
● 6 октябрьдә республика парламентында “Динамо-Казан” волейбол клубы уенчылары һәм җитәкчеләре ТР Дәүләт Советы Рәисе, Татарстан Волейбол федерациясе президенты Фәрит Мөхәммәтшин, ТР буенча Эчке эшләр министры Әсгать Сәфәров һәм ТР Яшьләр эшләре, спорт һәм туризм министры Рафис Борһанов белән очрашты.
Фәрит Мөхәммәтшин үзенең кереш сүзендә соңгы елларда республикада волейболның үсешкә яхшы этәргеч алуы һәм җанатарлар, Татарстан җитәкчеләренең “Динамо-Казан” командасыннан яңа җиңүләр көтүе хакында сөйләде.

Татарстан Волейбол федерациясе президенты билгеләп үткәнчә, клубның элеккеге президенты Алтай краенда яңа эшкә билгеләнгән һәм әлеге вазыйфага эшкуар Леонид Барышевны раслау турында карар кабул ителгән. 
● 6 октябрьдә Татарстан Халыклары ассамблеясе, ТР буенча Эчке эшләр министрлыгы һәм Федераль миграция хезмәтенең ТР буенча идарәсе уртак утырышының көн тәртибенә Татарстанда миграция белән бәйле вәзгыятькә кагылышлы иң мөһим мәсьәләләр кертелде. Утырыш ТР Дәүләт Советы Рәисе, Татарстан Халыклары ассамблеясе башлыгы Фәрит Мөхәммәтшин катнашында узды.
ТР буенча Эчке эшләр министрлыгында узган очрашуда шулай ук ТР буенча Эчке эшләр министры Әсгать Сәфәров, Федераль миграция хезмәтенең ТР буенча идарәсе башлыгы Сергей Чепуштанов, ТР Халыклары ассамблеясы башкарма комитеты җитәкчесе Николай Владимиров, Татарстанда Кеше хокуклары буенча вәкил Сәрия Сабурская, республиканың кайбер министрлыклары һәм ведомстволары җитәкчеләре катнашты. Видеоконференция режимында узган очрашуга Татарстан муниципаль берәмлекләре вәкилләре дә чакырылган иде.
Очрашуны ачып, Фәрит Мөхәммәтшин милли җәмгыятьләрнең Татарстанда инде 10 елдан артык көч структуралары һәм миграция хезмәтләре белән актив хезмәттәшлек итүен искәртеп үтте. Әлеге системалы эшне оештыруда ТР Халыклары асамблеясы Россиядә “беренче карлыгач” булды. 
Әсгать Сәфәров ТР Халыклары ассамблеясының Эчке эшләр министрлыгы белән хезмәттәшлеген нәтиҗәле һәм конструктив хезмәттәшлек үрнәге дип атады. 
Федераль миграция хезмәтенең ТР буенча идарәсе башлыгы Сергей Чепуштанов утырышта катнашучыларны Татарстандагы миграциягә бәйле вәзгыять белән таныштырды. Аның сүзләренә караганда, республикабыз миграция сәясәтен гамәлгә ашыру буенча иң тотрыклы төбәкләрнең берсе санала. Агымдагы елның 9 аенда 140 тан артык дәүләттән 91 меңнән күбрәк чит ил гражданы миграция хезмәтләре тарафыннан исәпкә куелган. Шул ук вакытта 5-7 мең чит ил гражданы республикага законсыз юл белән килгән. Ведомство башлыгы хәвефле саннар да китерде: чит ил гражданнары тарафыннан кылынган җинаятьләр саны 50 процентка арткан.
Утырышта катнашучылар шулай ук Татарстан Халыклары ассамблеясы, ТР буенча Эчке эшләр министрлыгы һәм Федераль миграция хезмәтенең ТР буенча идарәсе Координация Советы хакындагы Нигезләмәне раслау турындагы мәсьәләне дә карады. Якын көннәрдә өч якның вәкилләре дә керәчәк Координация Советының составы расланырга тиеш.
  ● 8 октябрьдә Татарстанда Халыкара урманнар елы кысасында бүген республикада агач утырту буенча төрле акцияләр һәм чаралар узды. Татарстан парламенты депутатлары һәм ТР Дәүләт Советы Аппараты хезмәткәрләре Спортның ишкәк ишү төрләре сарае янәшәсендә, Урта Кабан күле буенда карама агачлары утыртып, гомуми эшкә үз өлешен кертте. 

Иртән кулларына көрәкләр тоткан, Татарстанда Халыкара урманнар елы символикасы төшерелгән махсус киемнәр кигән Дәүләт Советы Аппараты хезмәткәрләре, төркемнәргә бүленеп, агачлар утыртырга кереште. “Теләсә нинди өмә - ул хезмәт тә, аралашу да, саф һава да, - диде журналистларга Дәүләт Советының Экология, табигатьтән файдалану һәм аграр мәсьәләләр комитеты рәисе Валерий Васильев. – Агач – ул, йорт кебек, ерак гасырларга кала. Тагын 30-40 ел узгач, безнең оныкларыбыз инде зур булып үскән агачларны күрәчәк”. 

Парламент комитеты башлыгының сүзләренә караганда, хәзерге вакытта Татарстанда урманнар 17 процент (тиешле норма – 27 процент) мәйданны били. 
“Бу көннәрдә Татарстанда ярты миллионга якын агач утыртылачак, - диде Татарстан Республикасы Урман хуҗалыгы министры урынбасары Рамил Мәхмүтов. - Агач утырту өчен бернинди махсус күнекмә дә кирәкми. Моны һәркем эшли ала”. 
● 11 октябрьдә “Гомумроссия халык фронты”ның Татарстан төбәк Координация советы мәйданчыгында “Татарстан Республикасы Җир кодексына үзгәрешләр кертү хакында” закон проекты турында фикер алышу буенча “түгәрәк өстәл” утырышы узды. Әлеге закон проекты өч һәм аннан да күбрәк баласы булган күп балалы гаиләләргә бушлай җир кишәрлекләре бирүне күз алдында тота. Сөйләшүдә ТР Дәүләт Советының Экология, табигатьтән файдалану һәм аграр мәсьәләләр комитеты рәисе Валерий Васильев,  Социаль сәясәт комитеты рәисе Светлана Захарова, “Гомумроссия халык фронты”ның Татарстан төбәк Координация советы координаторы, В.В.Путинның Казандагы җәмәгатьчелекне кабул итү бүлмәсе җитәкчесе Василий Логинов, парламент депутатлары, ТРда Кеше хокуклары буенча вәкаләтле вәкил Сәрия Сабурская, төрле министрлыклар, Дәүләт мөлкәте белән идарә итү буенча федераль агентлыкның Татарстандагы идарәсе, республиканың хакимият һәм иҗтимагый оешмалар вәкилләре катнашты. 
Билгеле булганча, ТР Дәүләт Советының 15 сентябрьдә узган утырышында әлеге закон проекты икенче укылышта кабул ителде. Әлеге закон проекты РФ Президентының РФ Федераль Җыенына 2010 елның 30 ноябрендәге Юлламасын тормышка ашыру буенча Йөкләмәләр исемлегенең 8 пунктын, “Торак төзелешен үстерүгә ярдәм итү турында” Федераль законның 16 статьясына һәм РФ Җир кодексына үзгәрешләр кертү хакында” Федераль законны һәм РФ Президентының РФ Федераль Җыенына Юлламасының һәм ТР Президентының ТР Дәүләт Советына Юлламасының төп нигезнамәләрен гамәлгә ашыру буенча ТР Министрлар Кабинетының 2010 елның 14 декабрендә расланган ТР Хөкүмәтенең 2011 елдагы гамәлләренең комплекслы планын тормышка ашыру максатыннан эшләнгән.

Әлеге Комплекслы планда, өченче һәм аннан соңгы бала туган очракта, торак йорт яисә дача төзү өчен бушлай җир кишәрлекләре бирү өлешендә ТР Җир кодексына үзгәрешләр кертү каралган.

Василий Логинов сүзләренә караганда, закон проектында карала торган мәсьәләләр мөһимнәрдән санала һәм киң җәмәгатьчелек белән фикерләшүне таләп итә. “Соңгы ун көн эчендә генә дә Җәмәгатьчелекне кабул итү бүлмәсенә күп балалы гаиләләрдән 150дән артык гариза һәм мөрәҗәгать керде”, - диде ул. 
Аннан соң Валерий Васильев иҗтимагый оешмалардан килгән вәкилләрнең фикерләрен тыңларга тәкъдим итте. Күп балалы ата-аналарны законны тормышка ашыруның конкрет механизмнары, аерым алганда, җир кишәрлекләренең ата-аналар теркәлгән муниципаль берәмлекләр чикләрендә бирелү-бирелмәү, җир кишәрлекләре исемлекләрен кишәрлекләрнең планнары белән баету, исемлекләргә закон таләпләренә туры килми торган кишәрлекләрне, мәсәлән, сазлыкларны, кертү-кертмәү, җирләрне межалау өчен тотылган чыгымнарның кем тарафыннан финанслануы мәсьәләләре кызыксындырды. 
Күп балалы гаиләләрне бүленә торган җир кишәрлекләре турындагы мәгълүмат белән таныштырып торуның мәҗбүрилегенә кагылышлы тәкъдимне депутатлар хуплап каршы алды. Законны тормышка ашыру механизмнарына килгәндә, депутатлар бу нисбәттән һәр муниципаль берәмлекнең үзенә генә хас үзенчәлекләре булырга мөмкин дип исәпли.
Мәсәлән, Казан шәһәре башкарма комитеты вәкиле сүзләренә караганда, башкалада җир кишәрлекләре алырга хокуклы 3 меңгә якын гаилә теркәлгән. Әмма төп проблема булып җирнең җитмәве тора. Шул ук вакытта В.Васильев соңгы елларда Казанның якынча 30 гектарда яңа территорияләрне үзләштерүен белдерде. 
● 12 октябрьдә ТР Дәүләт Советында “Татарстан Республикасында милли мәгариф: аның торышы һәм перспективалары” дип аталган “түгәрәк өстәл” утырышы узды.

Мәдәният, фән, мәгариф һәм милли мәсьәләләр комитеты рәисе Разил Вәлиев белдергәнчә, милли мәгарифкә генә түгел, гомумән, бөтен мәгариф системасына кагылышлы мәсьәләләр көн үзәгендә тора. Милли мәгариф мәсьәләләре гамәлдәге законнар буенча көйләнсә дә, проблемалар кала бирә. Чөнки законнар тулысынча тормышка ашырылмый. ТР Дәүләт Советына мәктәпләрне үзгәртеп коруга (бөтенләй ябу яки тугызъеллыкка яки башлангычка әйләндерү) кагылышлы мөрәҗәгатьләр дә күпләп килә. Р. Вәлиев ТР Президентының ТР Дәүләт Советына Юлламасында һәр торак пунктта башлангыч мәктәпләрне саклап калу бурычы куелганлыгын да әйтеп үтте. 

“Түгәрәк өстәл” утырышында сүз күбрәк уку-укыту процессын оештыру, милли мәктәпләрне туган тел һәм әдәбият дәреслекләре белән тәэмин итү, икенче буын федераль дәүләт белем бирү стандартларын гамәлгә кертү шартларында уку процессын оештыру, рус телле балаларда татар теленә кызыксыну тудыру турында барды. Беренче буын дәүләт стандартлары буенча укучыларны татар теле һәм әдәбияты дәреслекләре белән тәэмин итү ниндидер бер дәрәҗәгә куелган булса, мәсәлән, удмурт мәктәпләре үз туган телләрен өйрәнү буенча дәреслекләргә кытлык кичерә, мультимедияле чаралар турында әйтеп тә торасы юк. 

Утырышта шулай ук 309 нчы федераль закон кабул ителгәннән соң эшләнгән татар теле һәм татар телендә язылган дәреслекләренең РФ Мәгариф һәм фән министрлыгының грифын алырга тиешлеге, әлегә моның механизмы булмавы билгеләп үтелде. Шулай ук хәзерге вакытта дәреслекләрне лицензиясе булган аерым нәшриятлар гына чыгара алуын, ә Татарстан китап нәшриятының андый лицензиясе булмавы әйтелде. Бу уңайдан “түгәрәк өстәл”дә катнашучылар ТР Министрлар Кабинетына федераль дәүләт хакимияте органнары белән татар теле һәм татар телендә язылган дәреслекләрне рецензияләү һәм бастыру системасын билгеләү һәм килештерү нисбәтеннән мөрәҗәгать итәргә йөкләмә бирде. 
“Түгәрәк өстәл” утырышында чыгыш ясаган Мәгариф һәм фән министрының беренче урынбасары Данил Мостафин 2011-2012 уку елында туган (татар) телендә укытуның, узган ел белән чагыштырганда, якынча ике процентка кимүен билгеләп үтте. Бу күрсәткеч 2010-2011 уку елында республика буенча 46,13 процент булса, хәзер исә 44,43 процент тәшкил итә. 

Рәсми мәгълүматларга караганда, татар телендә белем бирү үсеш кичергән районнар бармак белән генә санарлык. Боларга Зәй, Яңа Чишмә, Сарман, Тукай, Теләче, Ютазы районнары керә. Шул ук вакытта Р.Вәлиев, кәгазьдә бер төрле язып, гамәлдә икенче төрле эшләгән районнар барлыгын әйтте. 

Министр урынбасары үз чыгышында шулай ук мәктәпләрдә рус һәм татар телләрен тигез күләмдә укыту, икенче буын белем бирү стандартлары кысаларында уку-укыту процессын алып бару, рус телен үстерү өчен махсус программа эшләнү, Татарстан укучыларының рус теле һәм әдәбияты буенча БДИ күрсәткечләре, рус телле балаларга татар телен өйрәтүдәге проблемалар, интерактив уку әсбаблары эшләнү, балалар бакчасында татар телен өйрәтүгә зур игътибар бирелүе, дәресләр белән тәэмин итүнең торышы турында сөйләп үтте. 

Казан шәһәренең татар телендә белем бирүче 2 нче татар гимназиясе директоры Камәрия Хәмидуллина ТР Мәгариф һәм фән министрлыгының РФ Мәгариф һәм фән министрлыгының Бердәм дәүләт имтиханын рус телендә генә тапшырырга рөхсәт бирүче 362 нче карарын гамәлдән чыгару буенча нинди эш алып барганлыгы турында сорашты. Данил Мостафин сүзләренчә, бу нисбәттән федераль үзәккә мөрәҗәгать ителгән, әмма әлегә нәтиҗәсе күренми. 

Республиканың Татар милли агарту һәм мәдәният хезмәткәрләре ассоциациясе президенты Наил Туктамышев үз чыгышында татар теленең үсешенә кагылышлы сорауны “кабыргасы белән куйды”. “Без үз телебездән ни телибез: агымда калырга телибезме, әллә үсәргәме?” – дип сорады ул. 
Разил Вәлиев исә татар телен өйрәнүгә мотивация булырга тиешлеген ассызыклап үтте. Татар теле дәреслекләре авторы Роза Хәйдәрова, залда утырган барлык авторларның фикерен җиткереп, татар теленең барлык кешегә барып җитәрлек булырга тиешлеген әйтте. 
ТР Президентының Эчке сәясәт мәсьәләләре буенча идарә башлыгы Александр Терентьев фикер алышу вакытында бу мәсьәләләрнең гади булмавын, берничә тапкыр күтәрелүен белдерде. 

Разил Вәлиев, утырышка йомгак ясап, милли мәгариф проблемаларын бергәләп кенә хәл итеп булуын, “түгәрәк өстәл” утырышының милли мәгарифкә битараф булмаган кешеләрне берләштерүен билгеләп үтте. 

Комитет рәисе шулай ук хәзерге вакытта РФ Дәүләт Думасында “Мәгариф турында” фундаменталь, федераль закон проекты әзерләнүен, булган проблемаларны хәл итүдә әлеге законга зур өметләр баглауларын хәбәр итте. 

● 12  октябрьдә Дәүләт Советында парламентның Бюджет, салымнар һәм финанслар комитеты рәисе Морат Гаделшин һәм республика Финанс министры Радик Гайзатуллин катнашында “Татарстан Республикасының 2012 елга һәм 2013 һәм 2014 еллар план чорына бюджеты турында” закон проектына кагылышлы матбугат очрашуы  уздырылды. 

“2012 елда Татарстан бюджетында югалтулар 5,5 миллиард сум тәшкил итәргә мөмкин”, - дип белдерде ТР Финанс министры Радик Гайзатуллин әлеге очрашуда. Аның сүзләренә караганда, 2012 елга исәпләнгән бюджетны формалаштыруда кайбер федераль норматив-хокукый үзгәрешләргә бәйле кыенлыклар бар. 

Бу республика бюджетындагы керемнәрнең күләмен киметә. Аерым алганда, министр билгеләп үткәнчә, нефть буенча файдалы казылмалар чыгаруга салым ставкалары арта, 2011 елның 1 октябреннән салым салу схемасы кертелде. 

Республика бюджеты керемнәренә йогынты ясаучы тагын бер үзгәреш – спиртка акцизлар исәпләү тәртибендәге үзгәрешләр. Акциз ставкаларын индексацияләүне исәпкә алып, республика бюджетындагы югалтулар 100 миллион сум тәшкил итәр дип көтелә. 

Моннан тыш, файдалы казылмалар чыгаруга салымны федераль бюджетка 100 процент күләмендә күчерүгә бәйле рәвештә, федераль бюджет компенсацияләре дә кими. 2011 елда республиканың финанс югалтулары 600 миллион сумнан артык тәшкил итәчәк. 2013 елдан компенсация тулысынча бетерелә. 

● 13 октябрьдә Татарстан парламентында “Татарстан Республикасының 2012 елга һәм 2013 һәм 2014 еллар планлы чорына бюджеты турында” закон проекты буенча парламент тыңлаулары вакытында ТР Финанс министры Радик Гайзатуллин бюджетның төп параметрлары белән таныштырды. 

Министр, аерым алганда, 2012 елда Татарстан бюджеты югалтулары турында сөйләп үтте. Киләсе елда югалтулар 5,5 миллиард сум тәшкил итәргә мөмкин. Аның сүзләренә караганда, 2012 елга исәпләнгән бюджетны формалаштыруда кайбер федераль норматив-хокукый үзгәрешләргә бәйле кыенлыклар бар. 

2012 елда Татарстан бюджеты, бюджетара трансфертлар буларак, федераль казнадан төрле юнәлешләр буенча 12,6 млрд. сум, 2013 елда – 7,4 млрд. сум, в 2014 елда – 7,1 млрд. сум алачак. Федераль үзәктән килә торган акчалар күләменең кимүе әлеге этапта кайбер федераль программаларны тормышка ашыруның тәмамлануы, федераль бюджеттан кайбер юнәлешләр буенча бюджетара трансфертларны тулысынча бүлеп бетермәү белән бәйле. 

Парламент тыңлаулары вакытында депутатлар Радик Гайзатуллиннан дөньякүләм икътисадый кризис кабатлана калган очракта республика бюджетында каралган өстәмә саклык чаралары белән кызыксынды. 

Бу мәсьәләгә ачыклык кертеп, ТР Премьер-министры Илдар Халиков вәзгыятьнең гади булмавын, шул ук вакытта республиканың төп финанс документын формалаштырганда дөньякүләм икътисадтагы тотрыксызлыкка карап тора алмауларын белдерде. 

 “Без бүген республика икътисады үсешенең реаль фаразын күрәбез һәм бер чиктән икенчесенә ташлану кирәкмәс”, - диде Илдар Халиков, нинди хәл булса да бюджетның социаль юнәлешле булуы саклап калыначагын әйтеп. 

Премьер-министр, парламент тыңлауларында депутатлар тарафыннан бирелгән башка сорауларга да ачыклык кертеп, ел саен бюджетта социаль өлкәгә караган чыгымнарның артуын белдерде. Аның сүзләренчә, икътисадтагы уңай тенденцияләр балалар бакчаларын төзү, мәктәпләрне капиталь ремонтлау, сәламәтлек саклау оешмаларын яңартып кору буенча глобаль проектларны тормышка ашырырга мөмкинлек бирәчәк. 

“ТРның 2012 ел бюджетында чагылыш тапкан, гади булмаган карарларны тормышка ашырыр өчен дә өстәмә акчалар кирәк”, - дип белдерде Илдар Халиков һәм парламент фракцияләренең бюджет проектын формалаштырганда актив катнашуын, җәмәгатьчелекнең төрле фикер-тәкъдимнәрен туплавын хәбәр итте. Алар бюджетта үз урынын алган. 

Аннан соң ТР Дәүләт Советындагы фракцияләр һәм депутатлар берләшмәләре, республиканың һөнәр берлекләре вәкилләре бюджет проектына карата үз фикерен белдерде. 

ТР Дәүләт Советының Бюджет, салымнар һәм финанслар комитеты рәисе Морат Гаделшин республиканың төп финанс документы буенча фикер алышуларның төрле мәйданчыкларда дәвам итәчәген хәбәр итте. 
● 13 октябрьдә Татарстан Республикасы Дәүләт Советы каршындагы Иҗтимагый яшьләр палатасы әгъзалары Мәскәү һәм Санкт-Петербург шәһәрләреннән килгән яшь сәясәтчеләр белән очрашты.

Яшьләр парламентаризмы өлкәсендә төбәкара мөнәсәбәтләрне үстерү чаралары соңгы елларның иң зур чарасы саналган “Универсиада синең шәһәреңдә!” дигән иҗтимагый яшьләр проекты кысаларында уздырылды. Анда Татарстанның Яшьләр эшләре, спорт һәм туризм министры урынбасары Андрей Кондратьев, ТР Студентлар лигасы (республиканың яшьләр парламентында әгъза-оешма) президенты Тимур Сөләйманов һәм “Казан-2013” башкарма дирекциясенең волонтерлар белән эшләү департаменты директоры Лилия Бариева катнашты. 
Мәскәү һәм Санкт-Петербургның студентлар җәмәгатьчелеге лидерлары белән очрашу барышында Татарстанның яшь парламентарийлары Иҗтимагый яшьләр палатасы эшчәнлеге турында сөйләде. Очрашуда катнашучылар күп төрле социаль һәм иҗтиагый-сәяси темалар буенча фикер алышты. 

ТР Дәүләт Советы депутаты, яшьләр сәясәтен тормышка ашыру, сәламәт тормыш рәвеше алып бару һәм Универсиадага әзерләнүгә булышлык итү комиссиясе рәисе Евгений Ефимов яшьләр арасында спортны һәм волонтерлык хәрәкәтен пропагандалау өлкәсендә уртак проектларның актуальлеген билгеләп үтте. Ул шулай ук фикердәшләрен студентлар советларына рәсми статус бирү турындагы федераль закон проектларын тикшергәндә активрак булырга чакырды.
● 14 октябрьдә Дәүләт Советында бакчачылык ширкәтләре проблемаларына багышланган матбугат очрашуы уздырылды. Журналистларның сорауларына Дәүләт корылышы һәм җирле үзидарә комитеты рәисе урынбасары, Дәүләт Советындагы КПРФ фракциясе җитәкчесе Хафиз Миргалимов җавап бирде. Әлеге чарада шулай ук Казан шәһәренең бакчачылар ассоциациясе идарәсе рәисе Владимир Дейнекин катнашты.
● 14 октябрьдә ТР Дәүләт Советы Рәисе Фәрит Мөхәммәтшин Иран тышкы эшләр министрының махсус мәсьәләләр буенча ярдәмчесе, матбугат секретаре, Иран Тышкы эшләр министрлыгының Гомуми дипломатия һәм массакүләм мәгълүмат чаралары үзәге җитәкчесе Рамин Мехманпараст белән очрашты.
Чит ил дипломаты Татарстанга Иран массакүләм мәгълүмат чараларының дәрәҗәле җитәкчеләре һәм экспертлары кергән делегация җитәкчесе буларак килгән иде. Визитның максаты – безнең республика, шулай ук аның медиа һәм мәгариф структурасы белән танышу.

ТР Дәүләт Советы Рәисе соңгы елларда Россия Федерациясе белән Иран Ислам Республикасы арасындагы хезмәттәшлекнең үсешен билгеләп үтте. Аның сүзләренә караганда, бу процесста Татарстан Республикасы зур урын алып тора, моңа Иранның Казандагы Генераль консуллыгы эшчәнлеге йогынты ясый. 
Рамин Мехманпараст Татарстан һәм республика халкы белән якыннан танышу мөмкинлеге булуга шат икәнлеген белдерде. Яклар Иран белән Татарстан арасында элемтәләрне киңәйтүне билгеләп үтте, парламентара хезмәттәшлекне активлаштыруга ихтыяҗ булуын, киләчәктә аларны ныгыту турында фикерләрен белдерде.
Очрашуда катнашучылар мәгариф өлкәсендә элемтәләрне ныгыту мәсьәләсенә аерым игътибар бирде. 
Мехманпараст әфәнде мәгълүмат өлкәсе элемтәләре үсеше турында сөйләгәндә, Татарстан массакүләм мәгълүмат чаралары вәкилләренең Иранга җавап визиты белән килүенә ышаныч белдерде. 
Очрашуда Иран ягыннан ИИРның Мәскәүдәге Гадәттән тыш һәм Тулы вәкаләтле вәкиле Әхмәт Хәйдариан, Иранның Казандагы генераль консулы Расул Багернежад Шаян, Сәяси бюллетень идарәсе урынбасары Мөхәммәд Реза Бек Сахраи, Иран мәгълүмат агентлыклары һәм массакүләм мәгълүмат чаралары җитәкчеләре һәм экспертлары катнашты, Татарстан ягыннан – ТР Дәүләт Советы Секретаре Лилия Маврина, ТР Дәүләт Советының Дәүләт корылышы һәм җирле үзидарә комитеты рәисе Валентина Липужина, ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев, Республика матбугат һәм массакүләм коммуникацияләр агентлыгы җитәкчесе урынбасары Нурия Беломоина һәм башка рәсми затлар катнашты.

● 14 октябрьдә Тәтеш муниципаль районында ТР Халыклар ассамблеясе советының күчмә утырышы булды. Иң элек кунаклар Тәтеш белән танышып йөрделәр - туган як тарихы музеенда, Троицк соборында булдылар, биредә гомер иткән халыкларның милли ашлары, милли мәгариф үзенчәлекләре белән таныштылар. 
Чарада Татарстан Республикасы Президентының Эчке сәясәт мәсьәләләре идарәсе башлыгы Александр Терентьев, Татарстан Республикасы Муниципаль берәмлекләр советы рәисе Минсәгыйть Шакиров, РФ Наркотиклар әйләнешенә күзәтчелек хезмәтенең ТР буенча идарәсе җитәкчесе Фаяз Шабаев, “Тәтеш муниципаль районы” муниципаль берәмлек башлыгы Мөхәррәм Ибәтов, ТРда яшәүче милли-мәдәни мөхтәрият вәкилләре һ.б. катнашты. Бу юлы күчмә утырышта нигездә ТР Халыклар ассамблеясе советы яшьләре җыелган иде. Утырышның төп темасы республика муниципаль берәмлекләрендә дәүләт милли сәясәтен гамәлгә ашыру белән бәйле иде.
 ТР Дәүләт Советы Рәисе, Ассамблея җитәкчесе Фәрит Мөхәммәтшин бу юнәлештә муниципаль берәмлекләрнең кайбер башкарма комитетлары, аерым алганда, Тәтеш районында эшләнгән уңай эш тәҗрибәсе белән танышуның файдалы булачагын әйтте. 

ТР Халыклар ассамблеясе җитәкчесе Тәтеш районының күпмилләтле булуын искәртеп, биредә рус, татар, чуаш, мордва халкы - бертигез санда һәм 1 процент башка халыкларның яшәвен ассызыклады. “Мәктәпләрдә, мәгариф учреждениеләрендә телне һәм традицияләрне саклыйлар. Балалар берничә телдә сөйләшә. Искиткеч!” - диде ул. 

Тәтеш районының ТР дәүләт милли сәясәте концепциясен гамәлгә ашыру буенча эше хакында район башлыгы М.Ибәтов сөйләде. 

● 14 октябрьдә АКШ Дәүләт секретаренең демократия, кеше һәм хезмәт хокуклары буенча урынбасары Майкл Познер ТР Дәүләт Советы Рәисе Фәрит Мөхәммәтшин белән очрашты. 
Көн дәвамында АКШ Дәүләт секретаре урынбасары һәм аны озатып йөрүче затлар Казан Кремлендә булды, Кол Шәриф мәчетен һәм Благовещение Соборын карады, Казан хокук саклау үзәгендә хөкүмәтнеке булмаган оешма әгъзалары һәм ТР Милли китапханәсендә Россия-Америка программасы буенча укыган белгечләр белән очрашты. Дәүләт Советында кунаклар өчен парламент музее һәм китапханәсе, депутатлар һәм массакүләм мәгълүмат чаралары вәкилләре эш бүлмәләре буенча экскурсия үткәрелде. 

Татарстан парламенты башлыгы кунакларны республика җитәкчелеге исеменнән сәламләде. Ул Татарстаның социаль-икътисади үсеше, шулай ук Бөтендөнья җәйге Универсиадага ныклы әзерлек турында кыскача гына сөйләп үтте. 

AКШ Дәүләт секретаре урынбасары җылы каршы алулары һәм республика уңышларын күрү мөмкинлеге булдырган өчен рәхмәт белдерде.
Очрашуда ТР Дәүләт Советы Рәисе урынбасары, “Бердәм Россия” фракциясе җитәкчесе Александр Гусев, КПРФ фракциясе җитәкчесе Хафиз Миргалимов, Татарстанда кеше хокуклары буенча вәкаләтле вәкил Сәрия Сабурская, Америка вәкилләре – АКШ Дәүләт департаменты, Кушма Штатларның Россия Федерациясендәге Илчелеге хезмәткәрләре катнашты.

Аннары Татарстан Дәүләт Советында Майкл Познер «Яблоко», «Правое дело», ЛДПР, “Партия патриотов России” сәяси партияләре вәкилләре белән очрашты. 

● 15 октябрьдә Яшел Үзәндә ТР Дәүләт Советы Рәисе Фәрит Мөхәммәтшин катнашында зона киңәшмәсе узды. Анда 2012 елга һәм 2013-2014 план чорына республика бюджеты проекты тәкъдим ителде. Бу чарага Татарстанның 14 муниципаль районы вәкилләре чакырылган иде. 

Мондый киңәшмәләр алдагы көннәрдә Яр Чаллыда һәм Чистайда узды. Бюджет проекты буенча фикер алышу инициативасы белән “Бердәм Россия” партиясенең төбәк бүлеге чыкты. 

 “Без халык бюджеты буенча фикер алышканда 2,5 меңнән артык тәкъдимгә анализ ясадык”, - дип шәрехләде Фәрит Мөхәммәтшин. 

● 17 октябрьдә Татарстан Республикасы Дәүләт Советы Рәисе, Европа Советы җирле һәм төбәк хакимиятләре конгрессының региональ мәсьәләләр комитеты рәисе урынбасары Фәрит Мөхәммәтшин, Конгрессның XXI сессиясендә катнашу өчен, Страсбургка барды. 

Страсбургта Конгрессның актуаль мәсьәләләр буенча комитеты утырышы уза, анда гарәп илләрендәге сәяси үзгәрешләр, дөньяви кризисның берләшкән Европага йогынтысы һәм башка мәсьәләләр карала. 

● 19 октябрьдә Татарстан парламенты башлыгы урынбасары Александр Гусев җитәкчелек иткән Президиум утырышында дүртенче чакырылыш ТР Дәүләт Советының егерме өченче утырышы 26 октябрьдә узачагы хәбәр ителде.

ТР Дәүләт Советы Секретаре Лилия Маврина белдергәнчә, сессиянең көн тәртибенә 36 мәсьәлә кертелә. Алар арасында Татарстан Республикасы законнары проектлары, федераль закон проектлары, РФ субъектлары дәүләт хакимиятенең вәкиллекле органнары закон инициативалары һәм мөрәҗәгатьләре бар. Депутатларга берничә мәсьәлә буенча ТР Дәүләт Советы карарлары кабул итәргә туры киләчәк. 

● 20 октябрь. Бу көннәрдә Страсбургта узучы Европа Советы Җирле һәм төбәк хакимиятләре конгрессының XXI пленар сессиясенең көн тәртибенә энергия нәтиҗәлелеген тәэмин итү мәсьәләсе кертелде. ТР Дәүләт Советы Рәисе, Европа Советы Җирле һәм төбәк хакимиятләре конгрессының региональ мәсьәләләр комитеты рәисе урынбасары Фәрит Мөхәммәтшин сессиядә катнашучыларга әлеге өлкәдәге Татарстан тәҗрибәсе хакында сөйләде.

Фәрит Мөхәммәтшин үз чыгышында билгеләп үткәнчә, энергия ресурсларын нәтиҗәле куллану сәясәтенең уңай нәтиҗәләре Татарстан башкаласы Казанны, энергия һәм ресурсларның нәтиҗәлелеге өлкәсендә иң яңа инновацион эшләнмәләр кулланып, “Энергоэффектив квартал” сынау проекты гамәлгә ашырыла торган шәһәрләр составына кертү өчен нигез булды. Проект өчен сынау мәйданчыклары Казанның 7 районында сайлап алынды, аларның һәркайсында энергия саклау чараларының үз исемлеге билгеләнде.

Халыкара оешма җитәкчелеге үтенече белән, Фәрит Мөхәммәтшин Европа Советы Генераль секретаре Турбьерн Ягландның паралимпиячеләр – “Липецк-Страсбург” велоярышында катнашучылар белән очрашуында катнашты. Татарстан Дәүләт Советы Рәисе Россия делегациясе исеменнән Россия вәкилләрен сәламләп, безнең спортчыларның ихтыяр көченә ихластан соклануын белдерде.

Сессия алдыннан Татарстан Дәүләт Советы Рәисе Европа Советы Парламент Ассамблеясы рәисе Мәүлет Чавушоглы белән очрашты. Яклар Татарстан һәм Европа Советы органнары арасындагы алдагы хезмәттәшлек перспективалары, агымдагы эшләрнең торышы хакында фикер алышты. Фәрит Мөхәммәтшин Европа партнерларын Казанга чакырды.

Дәүләт Советы Рәисе вице-премьер - Әрмәнстан территориаль идарә министры Армен Геворгян белән Европа Советында узган очрашуда Татарстан һәм Әрмәнстан арасындагы алдагы хезмәттәшлек мөмкинлекләре хакында фикер алышты. Яклар Россия-Әрмәнстан мөнәсәбәтләре кысаларында хезмәттәшлекне киңәйтү һәм тирәнәйтү буенча конкрет механизмнар булдыру турында уртак карарга килде. 

Сессия кысаларында Татарстан Дәүләт Советы Рәисенең Европа төбәкләре делегацияләре вәкилләре, Европа Советының Җирле һәм төбәк хакимиятләре конгрессы рәисе Кейт Витмор, Европа төбәкләре Ассамблеясе Генераль секретаре Клаус Клипп белән очрашулары һәм консультацияләре узды.
●  25 октябрьдә ТР Дәүләт Советында Икътисад, инвестицияләр һәм эшкуарлык комитеты рәисе Марат Галиев Түбән Новгород өлкәсенең Закон чыгару Җыены делегациясе белән очрашты. Делегацияне парламентның шәһәр төзелеше эшчәнлеге, торак-коммуналь хуҗалык һәм ягулык-энергетика комплексы мәсьәләләре комитеты рәисе О.Б.Шавин җитәкли. Делегация составына шулай ук депутат Е.В.Березин һәм аппарат җитәкчесе А.Б.Рыжов керә. 
Парламентарийлар Татарстан һәм Түбән Новгород өлкәсенең социаль-икътисади үсеш мәсьәләләре, аерым алганда, торак төзелеше перспективалары турында фикер алышты. Бигрәк тә республиканың социаль ипотека программасы һәм тузган торакны бетерү программасы зур кызыксыну уятты. Кунаклар ТР Президенты карамагындагы Дәүләт торак фондын финанслау механизмы, сафка бастырыла торган торакның күләме, сроклары һәм сыйфаты турында белеште.
● 26 октябрьдә дүртенче чакырылыш ТР Дәүләт Советының егерме өченче утырышы ачылды (тулырак «ТР Дәүләт Советы утырышы» бүлегендә).
● 28 октябрьдә республика парламентының Кече залында ТР Дәүләт Советы депутатлары ярдәмчеләре өчен “Татарстанда закон чыгару эшчәнлегенең нигезләре” дигән темага семинар үткәрелде. Анда катнашучыларны сәламләп ясаган чыгышында ТР Дәүләт Советы Секретаре Лилия Маврина закон һәм норматив-хокукый актлар проектларын әзерләгәндә юридик белемне һәрдаим камилләштерүнең әһәмиятенә басым ясады.
Мәгълүмат-методика бүлеге оештырган семинарда Дәүләт Советы Аппаратының Хокук идарәсе, Оештыру идарәсе һәм Документлар белән тәэмин итү идарәсе хезмәткәрләре дә чыгыш ясады. Алар республика парламентының закон чыгару эшчәнлеге юнәлешләре, закон проектларын планлаштыру, законнар эшләү, парламентта аларны карау тәртибе, законнарның һәм норматив-хокукый актларның рәсми-эш стилендәге һәм телендәге үзенчәлекләр турында сөйләделәр. Шулай ук ТР Президенты Аппаратының Эчке сәясәт мәсьәләләре идарәсенең иҗтимагый-сәяси оешмалар белән хезмәттәшлек итү бүлеге мөдире Р.Ю. Беляковның Думага сайлаулар алдыннан илдәге сәяси хәл турындагы чыгышы да депутат ярдәмчеләрендә зур кызыксыну уятты.
● 28 октябрьдә ТР Дәүләт Советы Рәисе Фәрит Мөхәммәтшин Биектау муниципаль районында эш визиты белән булды. Ул сәфәр кысаларында Бөек Ватан сугышы ветераннары һәм аларның тол хатыннары өчен төзелгән ике торак йортны, шулай ук “Казан-Әгерҗе” тимер юлы аша чыга торган яңа юл үткәргечне ачу тантанасында катнашты. 

Республика парламенты җитәкчесе Бөреле җәнлек совхозы Мәдәният йортында район активы белән очрашты. Бу чараның максаты агымдагы елда республиканың социаль-икътисади үсешенә нәтиҗә ясау һәм киләсе елга планнар буенча фикер алышу иде. 

Дәүләт Советы Рәисе яңа сайлаулар циклы алдыннан сәяси тормыш активлашуы турында сөйләгәндә, РФ Дәүләт Думасында Татарстан депутатлары урыннарын саклау мөһимлеген ассызыклады. “Россия парламентының түбән палатасына иң яхшы әзерләнгән вәкилләрне үткәрергә кирәк”, - дип белдерде Ф.Мөхәммәтшин. Ул шулай ук Дәүләт Советында киләсе елга республика бюджеты проекты буенча фикер алышу хакында сөйләде. 

Фәрит Мөхәммәтшин Биектау халкының авыл хуҗалыгы һәм шәхси хуҗалыкларына ярдәм итүгә, чистарту корылмалары төзүгә һәм башка актуаль проблемаларга кагылышлы сорауларына җавап бирде.

● 29 октябрьдә ТР Дәүләт Советы Рәисе Фәрит Мөхәммәтшин Казанның Чехов һәм Мәскәү районы базарларында авыл хуҗалыгы ярминкәләрендә булды. Мәскәү районы базарында аны ТР Президенты ярдәмчесе Анатолий Краснов, ТР Авыл хуҗалыгы һәм азык-төлек министрының беренче урынбасары Минсәгыйрь Нуретдинов, министрлыкның азык-төлек базарын үстерү бүлеге җитәкчесе Ильяс Зиннуров һәм башкалар озатып йөрде. 

ТР Дәүләт Советы Рәисе журналистлар белән әңгәмә вакытында Мәскәү базарындагы авыл хуҗалыгы ярминкәсенә китерелгән продукциянең күләме зур булуын, авыл хезмәтчәннәре үстергән һәм җитештергән барлык продукциянең барлыгын билгеләп үтте. 

Фәрит Мөхәммәтшин сүзләренә караганда, сатып алучылар канәгать. Аларның кайберләре ярминкә оештырган һәм бай товар ассортименты өчен рәхмәт белдерде. 
“Татпотребсоюз” рәисе урынбасары Рашат Шәймәрданов журналистларга белдергәнчә, бүген “Татпотребсоюз” Чехов, Мәскәү һәм Киров районнарында авыл хуҗалыгы ярминкәләре уздыра, анда 12 миллион сумлык продукция - 50 тонна ит, 4 мең тоннадан артык бәрәңге, 90 тонна яшелчә һ.б. продукция китерелгән. 

● 29 октябрьдә, Автомобильчеләр көне алдыннан, «ГАЗ-21 «Волга» авторетроклубы әгъзалары, Казанның үзәк урамнары буйлап йөреп, бишенче юбилей сезонын япты. Алар тимер атларында “Казан” милли мәдәният үзәге янына җыелды. Әлбәттә, игътибарны Казанда V Халыкара тарихи автомототехника фестивалендә танылган легендар “Т” модельле “Форд” автомобиле җәлеп итте. 

«ГАЗ-21 «Волга» авторетроклубы башкаручы директоры Андрей Лебедев сөйләвенчә, клубка 20 яшьтән алып 70 яшькәчә кадәр йөзгә якын тарихи автомобиль яратучы кергән. Клуб әгъзаларына ел саен техник тикшерү узуда хакимият структуралары ярдәм итә. 

Татарстан Дәүләт Советы Рәисе, «ГАЗ-21 «Волга» авторетроклубы президенты Фәрит Мөхәммәтшин клуб әгъзаларын сезон тәмамлану белән котлады. Ул авторетрохәрәкәт ветераннарын һәм активистларын дипломнар белән бүләкләде. 

Егерме автомобиль, колонна белән Казанның үзәк урамнарыннан узып, сезонны япты.
● 30 октябрьдә Казан федераль университетында «Балалар университеты» дигән уникаль проект старт алды. “Уникс” мәдәният-спорт комплексына үзләренең тәүге “студент билетларын” алу өчен 8 яшьтән 12 яшькә кадәрге 500гә якын бала җыелды.

“Биредә утыручылар буыны белән университет әле беренче тапкыр гына эшли башлый. Әлеге проектның максаты – сезне кызыксындырган күп кенә сорауларга җавап бирү”, - диде КФУ ректоры Илшат Гафуров, очрашуда катнашучыларны сәламләп.

 “Әлеге проектның максаты – сезне кызыксындырган сорауларга җавап бирү генә түгел, ә кече яшьтән үк сезне яңа шартлардагы тормышка җайлаштыру, студентлар тормышы, укытучылар белән таныштыру”, - диде ТР Дәүләт Советы Рәисе Фәрит Мөхәммәтшин, әлеге чараны ачып.

● 31 октябрьдә ТР Дәүләт Советы Рәисе Фәрит Мөхәммәтшин Әлмәттә эш сәфәрендә булды. Ул шәһәрнең “Алсу” торак микрорайонында яңа балалар бакчасын ачу тантанасында катнашты.

Республика парламенты башлыгы әлмәтлеләрне яңа социаль объект ачылышы белән котлады. “Әлмәтне танырлык та түгел, ул тагын да матурайган. Ул республикабыз шәһәрләре арасында иң төзек, тормыш итү өчен уңайлы калага әверелде”, - дип басым ясады Фәрит Мөхәммәтшин һәм боларның барысы да шәһәр һәм район җитәкчелеге, шулай ук “Татнефть” компаниясе ярдәмендә эшләнүен өстәде. 

Фәрит Мөхәммәтшин Әлмәт үзәк район хастаханәсе базасында төзекләндерү эшләре алып барылган кабул итү-диагностика бүлеге ачылышында да катнашты. Анда ашыгыч медицина ярдәме күрсәтеләчәк. 

Хастаханәнең кабул итү-диагностика бүлегенә сәламәтлек саклау системасын яңартып кору кысаларында ремонт ясалган. Республика парламенты башлыгының сүзләренә караганда, әлеге программа күп кенә проблемаларны хәл итә. “Бүгенге көндә безнең клиникаларга заманча җиһазлар урнаштырылган, аларда югары квалификацияле табиблар эшли”, - диде Фәрит Мөхәммәтшин. 

ТР Сәламәтлек саклау министры урынбасары Ринат Җәләлетдинов, үз чиратында, бу көннәрдә Татарстанда шундый 12 кабул итү-диагностика бүлеге ачылачагы хакында хәбәр итте. 
Дәүләт Советы Рәисе, ТР Сәламәтлек саклау министры урынбасары һәм район башлыгы аларның җитәкчеләренә, шулай ук төзүчеләр һәм табибларга Рәхмәт хатлары тапшырды. 

	
	           Дәүләт Советы комитетларында 

	
	


■  4 октябрьдә Минзәләдә Дәүләт Советының Законлылык һәм хокук тәртибе комитетының күчмә утырышы узды. Анда депутатлар республика парламентына кертелгән закон проектларын, шулай ук Минзәлә һәм Мөслим муниципаль районнарында хокук тәртибен саклауга һәм хокук бозуны кисәтү белән бәйле мәсьәләне карады. 

  Әлеге районнарда Татарстан Республикасының хокук тәртибен саклауга һәм хокук бозуны кисәтү турында законнарының үтәлеше хакында мәгълүмат белән ТР буенча Эчке эшләр министрлыгының җәмәгать тәртибен саклау бенча полиция башлыгы урынбасары Василий Соколов таныштырды. Районнардагы вәзгыятькә бәя биреп, ул кисәтү эшләренең нәтиҗәлелеген билгеләп үтте. 
Дәүләт Советы депутатларына шулай ук бу районнарда сыра сату һәм сыра эчү тыела торган җәмәгать туклануы урыннарын билгеләү тәртибе, исерткеч эчемлекләрне сату вакытын чикләү, төнлә тынлыкны һәм тынычлыкны саклау, балигъ булмаганнар эшләре буенча комиссияләр  турында законнарның үтәлеше хакында да мәгълүмат бирелде.
Фикер алышуда парламент комитеты рәисе урынбасары Рафил Ногманов, ТР Юстиция министры урынбасары Минфаик Вафин, РФ Эчке эшләр министрлыгының Мөслим районындагы идарәсе башлыгы Наил Бәдретдинов, Минзәлә муниципаль районы башкарма комитеты рәисе урынбасары Анатолий Беспалов катнашты. Комитет рәисе Шакир Яһудин, фикер алышуларга йомгак ясап, минзәләлеләр һәм мөслимлеләрнең хокук бозуларны кисәтү буенча алып барылган эшен яхшы дип бәяләде. “Шул ук вакытта, - диде ул. – Кайбер сораулар һәм кимчелекләр кала бирә. Без сезнең районнарда алга куелган бурычларны хәл итү өчен потенциал җитәрлек, без яхшы нәтиҗәләргә өметләнәбез”.     

Сентябрь ахырында Казан шәһәр Думасы закон чыгару инициативасын тормышка ашыру тәртибендә ТР Дәүләт Советына “ТР административ хокук бозулар турында кодексына үзгәрешләр кертү хакында” закон проектын кертте. Ул мәдәни мирас объектларын саклау һәм файдалану тәртибен бозган затларга карата күрелә торган административ чараларны катгыйлатуны күз алдында тота. Комитет утырышында әлеге закон проектын депутатларга Казан шәһәр Думасының норматив-хокук идарәсе башлыгы Татьяна Ищенко һәм законлылык һәм җирле үзидарә комиссиясе рәисе Рафаэль Баһаветдинов тәкъдим итте. 
Бу өлкәдәге законнарны камилләштерүнең зарурлыгы белән килешеп, комитет әгъзалары төптән уйланылган, һәряктан үлчәнгән адымнар ясарга кирәклеген белдерде. Депутат Рафил Ногманов, аерым алганда, парламентарийларның гомуми фикерен җиткереп, муниципаль хакимият органнарының әлеге законны бары тик үз бюджетларын тулыландыруның өстәмә чарасы итеп кенә карамаска тиешлеген әйтте. Депутатлар ТР Дәүләт Советына закон проектын беренче укылышта кабул итәргә тәкъдим итте.
Комитет утырышында беренче тапкыр Татарстан Республикасының 2012 елга бюджет проекты тәкъдим ителде. “Татарстан Республикасының 2012 елга, 2013 һәм 2014 еллар план чорына бюджеты турында” закон проектының төп параметрлары белән депутатларны ТР Финанс министры урынбасары Алла Анфимова таныштырды, өстәмә мәгълүматны ТР Икътисад министрының беренче урынбасары Сәрия Сираҗиева бирде. 
Комитет әгъзалары, бюджет проекты турында фикер алышканнан соң, милли куркынычсызлык һәм хокук саклау эшчәнлеге, милли оборона бүлекләре белән кызыксынды. Нәтиҗәдә депутатлар бюджет проектына карата тәкъдимнәрендә балалар бакчаларында, мәктәпләрдә һәм башка уку йортларында полицияне тиз арада чакыру өчен махсус кнопкалар урнаштыруга, “Барс” аппарат-программалар комплексын алуга, Түбән Камада видеокүзәтү системалары белән җиһазлауга һәм ТР суд-медицина экспертизасының республикасы бюросы өстәмә акча бүлеп бирергә кирәк дип тапты. 
Депутатлар Дәүләт Советына киләсе елга бюджет проекты белән бәйле закон проектын беренче укылышта кабул итәргә тәкъдим итте.
■ Татарстан парламенты комитетларында “Татарстан Республикасының 2012 елга һәм 2013 һәм 2014 еллар план чорына бюджеты турында” закон проектын карау дәвам итте. 12 октябрьдә ТР Дәүләт Советының Икътисад, инвестицияләр һәм эшкуарлык комитеты утырышында да әлеге документ буенча фикер алыштылар. 

Депутатларны бюджет проекты белән ТР Финанс министры Радик Гайзатуллин таныштырды. Ул башта бюджетның керем өлешенә тәэсир ясый торган факторлар турында сөйләп үтте. 

Министр билгеләп үткәнчә, тупланма бюджетның чыгым өлешен формалаштыруның нигезенә бюджетның социаль юнәлешен көчәйтүче принциплар салынган. 

Министр сүзләренчә, бюджетның социаль юнәлешле булуы белем бирү стратегиясен тормышка ашыруны дәвам итү белән көчәйтеләчәк. Социаль-мәдәни өлкәгә каралган чыгымнарның күләме барлык чыгымнарның 60 процентын тәшкил итәчәк. 

Утырышта ТР Икътисад министрының беренче урынбасары Сәрия Сираҗиева Татарстан Республикасының 2012 елга һәм 2013 һәм 2014 еллар план чорына социаль-икътисади үсеш фаразы, төп финанс документының төп күрсәткечләре белән таныштырды. 

Фикер алышу вакытында парламентарийлар кайбер экспертларның икътисади кризис кабатлану ихтималы булу турындагы фаразлары чынга ашкан очракта республика икътисадын үстерүнең берничә варианты булырга тиешлеген билгеләп үтте. Социаль-икътисадый үсеш фаразының пессимистик варианты да булу зарурлыгы, министрлыкның предприятиеләрне тиешле юлга юнәлтергә тиешлеге кат-кат әйтелде. Социаль-икътисади үсеш фаразының депутатларга нигезләнеп тәкъдим ителергә тиешлеге, моңа ТР Хисап палатасының нык игътибар итүе билгеләп үтелде. 

Икътисад, инвестицияләр һәм эшкуарлык комитеты бюджет проектына карата үз тәкъдимнәрен дә яңгыратты. 

■ 12 октябрьдә Дәүләт Советының Социаль сәясәт комитеты утырышында “Татарстан Республикасының 2012 елга һәм 2013 һәм 2014 еллар план чорына бюджеты турында” закон проекты буенча фикер алыштылар. 
Депутатлар бюджетны формалаштырганда, алдагы еллардагы кебек, иң беренче чиратта социаль юнәлешне тәэмин итү, халыкның тормыш дәрәҗәсен яхшырту, дәүләт хезмәтләре күрсәтүнең сыйфаты үсү торуын билгеләп үтте. Фикер алышуда ТР Дәүләт Советы Рәисе урынбасары Римма Ратникова, Дәүләт Советы Секретаре Лилия Маврина, комитет рәисе Светлана Захарова, депутатлар, бюджет өлкәсе тармаклары хезмәткәрләре һ.б. катнашты. 

ТР Финанс министры Радик Гайзатуллин, депутатларны бюджет проекты белән таныштырып, Социаль сәясәт комитеты күзәтчелегендә булган “Сәламәтлек саклау”, “Социаль сәясәт”, “Яшьләр сәясәте һәм балаларны сәламәтләндерү”, “Физик культура һәм спорт” бүлекләренә финансларның 2012 елда ничек бүленәчәген хәбәр итте. 

ТР Финанс министры бюджет проекты буенча фикер алышу вакытында депутатларның яшь гаиләләрне торак белән тәэмин итү программасына, балалар йортларын ремонтлау һәм физик мөмкинлекләре чикләнгән балаларга шартлар тудыру, ял лагерьларын төзекләндерү һәм аларның материаль-техник базасын яхшыртуга һ.б. кагылышлы сорауларына җавап бирде.
Шулай ук авария хәлендәге йортларда яшәүчеләрне башка торакларга күчерү, социаль найм буенча торак бирүгә кагылышлы мәсьәләләре күтәрелде. 

ТР Дәүләт Советы Секретаре Лилия Маврина, комитет рәисе Светлана Захарова һәм депутат Евгений Ефимов бу сорауларны Татарстан Республикасының 2012 елга һәм 2013 һәм 2014 еллар план чорына социаль-икътисади үсеш фаразы, төп финанс документының төп күрсәткечләре белән таныштырган ТР Икътисад министры Мидхәт Шаһиәхмәтовка һәм бюджет проекты белән таныштырган ТР Финанс министры Радик Гайзатуллинга юллады. Лилия Маврина республиканың 2012 ел бюджетында социаль найм буенча торак бирү өчен акча каралмаганлыгын, муниципалитетларның бу вәкаләтләрне үтәү өчен акчасы юклыгын әйтте һәм әлеге юнәлешнең киләчәге булу-булмау белән кызыксынды. 

Мидхәт Шаһиәхмәтов сүзләренә караганда, авария хәлендәге йортлардан күчерү буенча эш алып барыла. Ә социаль найм мәсьәләсенә 2012 елда кабат әйләнеп кайтачаклар. 

Яшь гаиләләрне торак белән тәэмин итү программасының язмышы турындагы мәсьәләгә ТР Финанс министры бераз ачыклык кертте. 
Радик Гайзатулин аңлатып үткәнчә, муниципалитетлар, яшь гаиләләрне торак белән тәэмин итү өчен, социаль ипотека программасы кысаларында квоталарга ия. “Бу юнәлештә берни дә эшләнми дип әйтеп булмый. 2012 елга исә федераль үзәк белән сөйләшүләр алып барыла”, - дип белдерде ТР Финанс министры.

■ 17 октябрьдә Татарстан парламенты комитетларында “Татарстан Республикасының 2012 елга һәм 2013 һәм 2014 еллар план чорына бюджеты турында” закон проектын карау дәвам итте. ТР Дәүләт Советының Мәдәният, фән, мәгариф һәм милли мәсьәләләр комитеты һәм "Мәгариф" илкүләм өстенлекле проектын тормышка ашыруга күзәтчелек итү буенча комиссиянең уртак утырышында да әлеге документ буенча фикер алыштылар. 
Депутатларны бюджет проекты белән ТР Финанс министры Радик Гайзатуллин таныштырды. 

ТР Икътисад министрының беренче урынбасары Сәрия Сираҗиева Татарстан Республикасының 2012 елга һәм 2013 һәм 2014 еллар план чорына социаль-икътисади үсеш фаразы, төп финанс документының төп күрсәткечләре белән таныштырды. 

Фикер алышу вакытында парламентарийлар һәм комитет утырышында башка катнашучылар үз сорауларын Радик Гайзатуллинга юллады. “Казан утлары” журналы баш мөхәррире Равил Фәйзуллин туган телдә чыккан газета-журналларны китапханәләргә яздыру (моның өчен 8 млн. 300 мең сум акча сорала) һәм журналларда басылган әсәрләргә гонорар түләү (моның өчен 10 млн сум сорала) өчен акча арттыруны сорады. Р. Гайзатуллин бу мәсьәләләрне ТР Президентына, ТР Премьер-министрына җиткерәчәкләрен, бүгенге көндә төгәл генә җавап бирә алмавын әйтте. Комитет рәисе Разил Вәлиев бу мәсьәләләрнең уңай хәл ителеп килүен билгеләп үтте. 

Депутат Илшат Әминов Татарстаннан читтә яшәүче милләттәшләребез өчен “ТНВ-планета” каналын ачу өчен бюджетта каралганмы-юкмы икәнлеген белеште. Министр җавабыннан күренгәнчә, әлегә моңа чыгымнар каралмаган. Бюджет проектын икенче укылышка әзерләгәндә яки резервтагы финанслардан акча бүлеп биреп, мәсьәләне хәл итәргә ниятлиләр. 

“Сөембикә” журналы баш мөхәррире Ләйсән Юнысова исә 2015 елда журналның 100 еллыгын билгеләп үтәчәкләрен, аңа әзерлек чараларын 2012 елда ук башлап җибәрергә кирәклеген, бу максатларга бюджетта акча каралу мәсьәләсе белән кызыксынды. Комитет рәисе Разил Вәлиев эшне “Татмедиа” агентлыгы белән бергәлектә алып барырга киңәш итте. Утырышта катнашкан Республика матбугат һәм массакүләм коммуникацияләр агентлыгы җитәкчесе урынбасары Фәрит Шаһиәхмәтов бу нисбәттән бернинди дә мәгълүмат бирмәде. 

ТР Милли музее директоры Гөлчәчәк Нәҗипова алдагы елларда “Мирас” программасының тормышка ашыру-ашырылмавы турында сорашты, бүгенге көндә Габдулла Тукай һәм Максим Горький музейларының түбәләреннән су агуын хәбәр итте. 

Утырышта Курчак театры, Качалов исемендәге театрлар җитәкчеләре хезмәт хакының гаять түбән булуын, артистларның берничә эштә эшләвен, хәтта театр бинасында яшәргә мәҗбүр булуын билгеләп узды. Р.Вәлиев үз чыгышында хезмәт хакы, бигрәк тә мәдәният өлкәсендә иң авырткан урын булуын, үзгәрешләрнең бик булмавын әйтте. “Киләчәктә бу мәсьәләне хәл итәргә кирәк”, - диде ул. 

Фикер алышулар вакытында шулай ук укытучыларның хезмәт хакын республика буенча икътисадтагы уртача хезмәт хакына җиткерү, “Бәләкәч” программассы кысаларында кадрлар мәсьәләсен хәл итү, мәктәпләрне капиталь ремонтлау, Ленинның Казандагы музей-йортын төзекләндерү һәм башка мәсьәләләр каралды. 

Разил Вәлиев бюджет проектын икенче укылышка әзерләгәндә барлык яктан исбатланган тәкъдимнәр көтеп калуларын хәбәр итте. 
Утырышта шулай ук ТР Мәгариф һәм фән министрының беренче урынбасары Данил Мостафинның Татарстан Республикасында укытучының социаль статусын күтәрү буенча чаралар турындагы мәгълүматы тыңланды, республика һәм федераль закон проектлары каралды. 

■ 17 октябрьдә Дәүләт Советының Экология, табигатьтән файдалану һәм аграр мәсьәләләр комитеты һәм “2008-2012 елларга Татарстан Республикасы авыл хуҗалыгын үстерү” республика максатчан программасын тормышка ашыруга күзәтчелек итүче парламент комиссиясенең уртак утырышы булды. Анда “ТР Җир кодексына үзгәрешләр кертү турында” закон проекты каралды. Ул өченче һәм аннан күбрәк бала туган очракта бушлай җир кишәрлекләре бирүне күз алдында тота. 

Комитет рәисе Валерий Васильев сүзләренә караганда, әлеге мәсьәлә алар өчен мөһимнәрдән исәпләнә. “Без аның буенча “Гомумроссия халык фронты”ның Татарстан төбәк Координация советы мәйданчыгында республика министрлык-ведомстволары, иҗтимагый оешмалар вәкилләре һәм күпбалалы аналар катнашында “түгәрәк өстәл” утырышы уздырдык. Анда яңгыраган күп тәкъдимнәр тәкъдим ителгән закон проектында чагылыш тапты”, - диде рәис. Нәтиҗәдә закон проектына 4 төзәтмә кертергә тәкъдим ителде. Алар җир кишәрлекләрен бирү процедурасын һәм механизмын конкрет ачыклый. 

Әлеге закон проекты турыдан-туры эшли торган документ. Өстәмә закон актлары таләп итми. Шул ук вакытта комитет рәисе әлеге закон проектын куллануның җиңел булмавын билгеләп үтте. 

Утырышта “Татарстан Республикасының 2012 елга һәм 2013 һәм 2014 еллар план чорына бюджеты турында” закон проектын карадылар. Комитет колачлый торган өлкәләр буенча финанслау депутатларда ризасызлык уятмады. 

Моннан тыш, алар ТР Авыл хуҗалыгы һәм азык-төлек министрлыгының Татарстанның авыл хуҗалыгы өлкәсендә кадрлар әзерләү һәм аларның квалификациясен арттыру турындагы мәгълүматын тыңлады. 
■ 17 октябрьдә Дәүләт корылышы һәм җирле үзидарә комитеты утырышы узды. Аерым алганда, депутатлар “ТР дәүләт гражданлык хезмәте турында” Татарстан Республикасы Законына үзгәрешләр кертү турындагы” закон проектын карады. Федераль законда үзгәрешләр булу сәбәпле, республика законына да үзгәрешләр кертелә. Әлеге закон проекты Дәүләт Советы Президиумына парламент тарафыннан беренче, өченче укылышта кабул ителүгә тәкъдим ителде.

Шулай ук беренче, өченче укылышта карау өчен, “ТР дәүләт хакимияте башкарма органнары турында” ТР Законының 45 статьясына үзгәрешләр кертү турындагы” закон проекты тәкъдим ителде.

Комитет әгъзалары “Алабуга муниципаль районы” һәм аның составындагы муниципаль берәмлекләрнең территорияләре чикләрен һәм статусын билгеләү турында” ТР Законына үзгәрешләр кертү хакында”, “Актаныш муниципаль районы” һәм аның составындагы муниципаль берәмлекләрнең территорияләре чикләрен һәм статусын билгеләү турында” ТР Законына үзгәрешләр кертү һәм аерым муниципаль берәмлекләрне үзгәртү турында” закон проектларын хуплады.

Утырышта шулай ук башка мәсьәләләр дә каралды.

■  Татарстан парламенты комитетларында “Татарстан Республикасының 2012 елга һәм 2013 һәм 2014 еллар план чорына бюджеты турында” закон проектын карау дәвам итте. 18 октябрьдә Бюджет, салымнар һәм финанслар комитеты утырышында да әлеге документ буенча фикер алыштылар. Республиканың төп финанс документы проекты белән депутатларны ТР Финанс министры Радик Гайзатуллин һәм Татарстан Республикасының 2012 елга һәм 2013 һәм 2014 еллар план чорына социаль-икътисади үсеш фаразы, төп финанс документының төп күрсәткечләре белән ТР Икътисад министры Мидхәт Шаһиәхмәтов таныштырды. 

Депутатлар фикер алышу вакытында ТР Икътисад министрына республика икътисады үсеше, тарифларның күтәрелүенә кагылышлы сорауларын юллады. 

ТР Финанс министры исә парламентарийларның республиканың федераль үзәккә түләнәсе бурычларына (бу сумма әлегә 2012 ел бюджеты проектына салынмаган), инвестицияләрнең республика бюджетындагы өлешенә кагылышлы сорауларына җавап бирде. 

Киләсе елда Татарстан федераль бюджетка 17,6 млрд. сум күләмендә кредитны түләргә тиеш. Инвестицияләр республика бюджетының 12-14 процентын тәшкил итәчәк. Радик Гайзатуллин сүзләренә караганда, аларның 6 млрд. сумы – капиталь характерда, 1 млрд. сумы – метро төзүгә, 9,7 млрд. сумы юл хуҗалыгына каралган. 

Утырышта республиканың төп финанс документы проекты буенча ТР Хисап палатасы вәкилләре дә чыгыш ясады. 

Фикер алышулардан соң Бюджет, салымнар һәм финанслар комитеты, ТР Дәүләт Советы Президиумына, “Татарстан Республикасының 2012 елга һәм 2013 һәм 2014 еллар план чорына бюджеты турында” закон проектын беренче укылышта карау өчен, сессия көн тәртибенә кертергә тәкъдим итте. 

■ 21 октябрьдә Дәүләт корылышы һәм җирле үзидарә комитеты Яңа Чишмә районында үзенең күчмә утырышын үткәрде.

Депутатларның эш программасында җирле үзидарә органнарында кадрлар белән эшләү турындагы республика законнарын үтәү буенча Яңа Чишмә муниципаль районы тәҗрибәсен өйрәнү, шул уңайдан Петропавловский Бистәсе авылына барып килү, күптән түгел генә ачылган «Олимп» физкультура-сәламәтләндерү комплексы белән танышу кертелгән иде.

Әлеге комплексның утырышлар залында комитет утырышы узды. Аны ачып җибәреп, комитет рәисе Валентина Липужина районда җирле үзидарә органнары эшчәнлеген оештыруга зур бәя бирде. 
Аннары депутатлар Яңа Чишмә муниципаль районы башлыгы Вячеслав Козловның җирле үзидарә органнарында кадрлар белән эшләү турындагы республика законнары үтәлеше хакында докладын тыңлады. Зирекле һәм Шахмай авылларының җирле үзидарә советлары рәисләре кешеләр белән эшләүне оештыру, барлык җирле үзидарә органнары өчен дә уртак булган проблемаларны чишү тәҗрибәсе белән уртаклаштылар. 

Җирле үзидарә органнары проблемалары һәм аларны чишү юллары турында фикер алышуларда ТР Дәүләт Советы депутатлары Ислам Әхмәтҗанов, Хафиз Миргалимов, Владимир Кондратов, Роберт Миңнуллин, Николай Рыбушкин, Андрей Симаков, Наил Хөснетдинов һәм шулай ук ТР Юстиция министры урынбасары Минфаик Вафин катнашты.
	
	                       Дәүләт Советы утырышы


26 октябрьдә дүртенче чакырылыш ТР Дәүләт Советының егерме өченче утырышы ачылды. 
Президиум сессиянең көн тәртибенә 36 мәсьәлә кертергә тәкъдим итте. Алар арасында иң мөһиме – «2012 елга, 2013 һәм 2014 еллар план чорына Татарстан Республикасы бюджеты турында» закон проекты. Ул беренче укылышта каралды. 

Депутатларга шулай ук “Татарстан Республикасы Җир кодексына үзгәрешләр кертү турында” закон проектын, икътисади блокта республикада кече һәм урта бизнес үстерүгә, республикада инновацион эшчәнлеккә, Татарстан Республикасы территориясендә автомобиль юллары һәм юл хуҗалыгы эшчәнлегенә кагылышлы закон проектларын карарга тәкъдим ителде. 
Хөкүмәт сәгатендә “Гомумбелем бирү мәктәпләре укучыларын сәламәтләндерү турында” дигән мәсьәлә буенча фикер алыштылар.

Парламент комитетлары рәисләре Шакир Яһудин, Светлана Захарова һәм Морат Гаделшин көн тәртибенә өстәмә закон проектлары, КПРФ фракциясе җитәкчесе Хафиз Миргалимов өч депутат таләбе кертергә тәкъдим иттеләр. 

Нәтиҗәдә дүртенче чакырылыш Татарстан Республикасы Дәүләт Советының егерме өченче утырышының көн тәртибе түбәндәгечә расланды. 

1. Татарстан Республикасы җәмәгать судьяларын сайлау турында. 
2. Татарстан Республикасы Хисап палатасы Рәисе урынбасары вазыйфасына Вәлиев Альберт Шәүкәт улын билгеләп кую турында. 
3. «2012 елга, 2013 һәм 2014 еллар план чорына Татарстан Республикасы бюджеты турында» 3308-4 номерлы Татарстан Республикасы законы проекты хакында (I укылыш). 

4. «2012 елга, 2013 һәм 2014 еллар план чорына Татарстан Республикасы Территориаль мәҗбүри медицина иминияте фонды бюджеты турында» 3309-4 номерлы Татарстан Республикасы законы проекты хакында (I укылыш). 
5. «Татарстан Республикасы Бюджет кодексына үзгәрешләр кертү турында» 3321-4 номерлы Татарстан Республикасы законы проекты хакында (I укылыш). 
6. «Татарстан Республикасында кече һәм урта эшкуарлыкны үстерү турында» Татарстан Республикасы Законына үзгәрешләр кертү хакында» 4306-4 номерлы Татарстан Республикасы законы проекты турында (I укылыш). 
7. «Татарстан Республикасында торак урыны һәм коммуналь хезмәт күрсәтүләр өчен түләүнең төбәк стандартлары турында» Татарстан Республикасы Законының 3 статьясына үзгәрешләр кертү хакында» 4319-4 номерлы Татарстан Республикасы законы проекты турында (I укылыш). 
8. «Салым түләүчеләрнең аерым категорияләре өчен оешмалар мөлкәтенә салым буенча салым ставкасын билгеләү турында» Татарстан Республикасы Законының 1 статьясындагы 2 пунктның үз көчен югалтуын тану хакында» 3325-4 номерлы Татарстан Республикасы законы проекты турында (I укылыш). 

9. «Татарстан Республикасы Дәүләт Советы депутаты статусы турында» Татарстан Республикасы Законына үзгәрешләр кертү хакында» 1277-4 номерлы Татарстан Республикасы законы проекты турында (III укылыш). 
10. «Татарстан Республикасында җирле үзидарә турында» Татарстан Республикасы Законына үзгәрешләр кертү хакында» 1280-4 номерлы Татарстан Республикасы законы проекты турында (III укылыш). 
11. «Татарстан Республикасы Җир кодексына үзгәрешләр кертү турында» 5284-4 номерлы Татарстан Республикасы законы проекты хакында (III укылыш). 
12. «Татарстан Республикасында ветеринария эше турында» Татарстан Республикасы Законына үзгәрешләр кертү хакында» 5283-4 номерлы Татарстан Республикасы законы проекты турында (III укылыш). 
13. «Мәгариф турында» Татарстан Республикасы Законына үзгәрешләр кертү хакында» 7254-4 номерлы Татарстан Республикасы законы проекты турында (III укылыш). 

14. «Татарстан Республикасында 2012 елга пенсиягә федераль социаль өстәмә күләмен билгеләү өчен пенсионерның яшәү минимумы күләмен билгеләү турында» 6292-4 номерлы Татарстан Республикасы законы проекты хакында (II укылыш). 

15. «2012 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә финанс чыгымнары нормативларын раслау турында» 7302-4 номерлы Татарстан Республикасы законы проекты хакында (II укылыш). 
16. «Татарстан Республикасы территориясендә гражданнарның гомерен һәм сәламәтлеген саклауга юнәлдерелгән чаралар һәм Татарстан Республикасының аерым закон актларына үзгәрешләр кертү турында» 2324-4 номерлы Татарстан Республикасы законы проекты хакында (I укылыш). 
17. «Россия Федерациясендә контрольдә тотылырга тиешле наркотик чаралар, психотроп матдәләр һәм аларның прекурсорлары исемлегенә кертелгән наркотик чараларның, психотроп матдәләрнең һәм аларның прекурсорларының аз микъдары булган препаратларга карата контроль гамәлләре турында» Россия Федерациясе Хөкүмәтенең 2011 елның 20 июлендәге 599 номерлы карарының 2 пунктындагы өченче абзацының үз көченә керү срогын үзгәртү кирәклеге хакында Россия Федерациясе Хөкүмәте Рәисе В.В. Путинга Татарстан Республикасы Дәүләт Советы мөрәҗәгате турында. 

18. «Алабуга муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы Законына үзгәрешләр кертү хакында» 1303-4 номерлы Татарстан Республикасы законы проекты турында (I укылыш). 

19. «Аерым муниципаль берәмлекләрне үзгәртеп кору һәм «Актаныш муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы Законына үзгәрешләр кертү хакында» 1322-4 номерлы Татарстан Республикасы законы проекты турында (I укылыш). 

20. «Татарстан Республикасы дәүләт граждан хезмәте турында» Татарстан Республикасы Законына үзгәрешләр кертү хакында» 1311-4 номерлы Татарстан Республикасы законы проекты турында (I укылыш). 
21. «Татарстан Республикасы дәүләт хакимияте башкарма органнары турында» Татарстан Республикасы Законының 45 статьясына үзгәреш кертү хакында» 1320-4 номерлы Татарстан Республикасы законы проекты турында (I укылыш). 

22. «Административ хокук бозулар турында Татарстан Республикасы кодексына үзгәрешләр кертү хакында» 2310-4 номерлы Татарстан Республикасы законы проекты турында (I укылыш). 
23. «Административ хокук бозулар турында Татарстан Республикасы кодексына үзгәрешләр кертү хакында» 2313-4 номерлы Татарстан Республикасы законы проекты турында (I укылыш). 
24. «Татарстан Республикасы җәмәгать судьялары эшчәнлеге турындагы мәгълүматтан файдалануны тәэмин итү хакында» Татарстан Республикасы Законының 5 статьясына үзгәреш кертү турында» 2312-4 номерлы Татарстан Республикасы законы проекты хакында (I укылыш). 
25. «Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында» 2007 елның 13 июлендәге 31-ТРЗ номерлы Татарстан Республикасы Законына өстәмәләр кертү хакында» 4276-4 номерлы Татарстан Республикасы законы проекты турында (I укылыш). 

26. «Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында» Татарстан Республикасы Законына үзгәрешләр кертү хакында» 4307-4 номерлы Татарстан Республикасы законы проекты турында (I укылыш). 
27. «Татарстан Республикасында инновация эшчәнлеге турында» Татарстан Республикасы Законының 2 статьясына үзгәрешләр кертү хакында» 4318-4 номерлы Татарстан Республикасы законы проекты турында (I укылыш). 
28. «Татарстан Республикасы территориясендә гомуми файдаланудагы автомобиль һәм шәһәр җир өсте электр транспортында пассажирлар йөртүне оештыру турында» Татарстан Республикасы Законының 11 статьясына һәм Административ хокук бозулар турында Татарстан Республикасы кодексының 5.6 статьясына үзгәрешләр кертү хакында» 4314-4 номерлы Татарстан Республикасы законы проекты турында (I укылыш). 
29. «Татарстан Республикасы территориясендә автомобиль юллары һәм юл эшчәнлеге турында» Татарстан Республикасы Законына үзгәрешләр кертү хакында» 4315-4 номерлы Татарстан Республикасы законы проекты турында (I укылыш). 

30. Татарстан Республикасы Хисап палатасының штат санын билгеләү турында. 
31. «Россия Федерациясенең аерым закон актларына үзгәрешләр кертү турында» 578966-5 номерлы федераль закон проекты хакында (тирә-юньдәгеләр өчен куркыныч авыруларның булмавы турында медицина бәяләмәләре бирү хакында). 

32. «Опека һәм попечительлек турында» Федераль законның 13 статьясына үзгәреш кертү хакында» 573316-5 номерлы федераль закон проекты турында (хокукый сәләтсез балигъ булган затның бердәнбер ата-анасының вафат булу очрагында үз баласына опекун яисә попечитель билгеләү мөмкинлеге турында). 

33. «Россия Федерациясе Хезмәт кодексының 112 статьясына үзгәреш кертү турында» федераль закон проектын Россия Федерациясе Федераль Собраниесе Дәүләт Думасына кертү буенча Башкортостан Республикасы Дәүләт Җыелышының – Корылтаеның закон чыгару инициативасы хакында. 
34. «Мәҗбүри пенсия иминияте системасында индивидуаль (шәхсиләштерелгән) исәпкә алу турында» Федераль законның 6 һәм 10 статьяларына, «Хезмәт пенсиясенең тупланма өлешенә өстәмә иминият кертемнәре һәм пенсия тупланмалары булдыруга дәүләт ярдәме турында» Федераль законга үзгәрешләр кертү хакында» федераль закон проектын Россия Федерациясе Федераль Собраниесе Дәүләт Думасына кертү буенча Белгород өлкә Думасының закон чыгару инициативасы турында. 
35. Электроннарның линияле тизләткечләрендә эшләүче рентген-радиология хезмәте хезмәткәрләренә пенсияләрне вакытыннан алда билгеләү мәсьәләсе буенча Россия Федерациясе Хөкүмәтенә Белгород өлкә Думасы мөрәҗәгате турында. 

36. «Тәмәке тартуны чикләү турында» Федераль законга һәм Административ хокук бозулар турында Россия Федерациясе кодексына үзгәрешләр кертү хакында федераль законнар проектларын карауны һәм кабул итүне тизләтү турында Россия Федерациясе Федераль Собраниесе Дәүләт Думасы депутатларына Белгород өлкә Думасы мөрәҗәгате хакында. 
37. «Мәгариф турында» Россия Федерациясе Законына һәм «Югары һөнәри һәм югары уку йортыннан соңгы һөнәри белем турында» Федераль законга үзгәрешләр кертү хакында» 192783-5 номерлы федераль закон проекты турында (студентлар советлары төзү һәм аларның эшчәнлеге өлешендә). 
38. «Дәүләтнеке булмаган мәгариф учреждениеләрендә гражданнарга белем алуда ярдәм итү өлешендә Россия Федерациясенең аерым закон актларына үзгәрешләр кертү хакында» 548344-5 номерлы федераль закон проекты турында. 
39. «Россия Федерациясе Бюджет кодексына үзгәрешләр кертү турында» 591966-5 номерлы федераль закон проекты хакында (Россия Федерациясе субъектының һәм муниципаль берәмлекләрнең контроль органы исемен төгәлләштерү өлешендә). 

40. «Административ хокук бозулар турында Россия Федерациясе кодексына үзгәреш кертү хакында» 592690-5 номерлы федераль закон проекты турында (дәүләт финанс контролен гамәлгә ашыручы Россия Федерациясе субъектлары башкарма хакимият органнарының Кодексның 15.14 – 15.16 статьяларындагы эшләрне карау буенча вәкаләтләрен билгеләү хакында). 
41. «Янгын куркынычсызлыгы таләпләре турында техник регламент» Федераль законына үзгәрешләр кертү хакында» 606451-5 номерлы федераль закон проекты турында («Янгын куркынычсызлыгы таләпләре турында техник регламент» Федераль законын куллану практикасын исәпкә алып, янгын куркынычсызлыгын тәэмин итүне хокукый җайга салуны камилләштерү өлешендә). 

42. «Россия Федерациясе Хезмәт кодексының 112 статьясына үзгәрешләр кертү турында» 605068-5 номерлы федераль закон проекты хакында (Россия Федерациясе субъектлары дәүләт хакимияте органнарының эш көне булмаган бәйрәм көннәрен билгеләү хокукы турында). 
43. «Россия Федерациясендә физик культура һәм спорт турында» Федераль законга үзгәрешләр кертү хакында» 607441-5 номерлы федераль закон проекты турында (спорт федерацияләре эшчәнлеген камилләштерү өлешендә). 
44. Хөкүмәт сәгате: «Гомуми белем бирү мәктәпләрендә укучыларны савыктыру турында». 

45. Төрлесеннән. 

Утырышны ТР Дәүләт Советы Рәисе Фәрит Мөхәммәтшин алып барды. Сессия эшендә ТР Президенты Рөстәм Миңнеханов, ТР Дәүләт Киңәшчесе Минтимер Шәймиев,  ТР Премьер-министры Илдар Халиков катнашты. 

Дәүләт Советы утырышында депутатлар ТР Президенты Рөстәм Миңнеханов тарафыннан җәмәгать судьялары итеп сайлау өчен тәкъдим ителгән кандидатураларны хуплады. Аларны ТР Президенты Аппаратының Дәүләт-хокук идарәсе башлыгы Фәридә Волкова тәкъдим итте.  
26 октябрьдә Дәүләт Советы Альберт Вәлиевнең ТР Хисап палатасы Рәисе урынбасары вазыйфасындагы вәкаләтләрен озайтты.   
Татарстан парламенты сесиясендә “Татарстан Республикасының 2012 елга һәм 2013 һәм 2014 еллар план чорына бюджеты турында” закон проекты беренче укылышта кабул ителде.

ТР Икътисад министры Мидхәт Шаһиәхмәтов Татарстан Республикасының 2012 елга һәм 2013 һәм 2014 елларның план чорына социаль-икътисади үсеш фаразы, төп финанс документының төп күрсәткечләре белән таныштырып үтте. Ул үз чыгышында икътисад үсеше тенденцияләрен, республикада тормышка ашырыла торган проектларны һәм дөньякүләм икътисадтагы тотрыклы булмаган вәзгыятьне, 2009 елгы кризис нәтиҗәләрен исәпкә алып, фаразны төзүгә консерватив һәм сак килүләрен билгеләп үтте. Республиканың фараз параметрлары РФ Икътисади үсеш министрлыгы төбәкләргә җиткергән икътисад үсешенең сценар шартларының уртача–оптимистик вариантына нигезләнә.

Бюджет буенча фикер алышу вакытында Мидхәт Шаһиәхмәтов депутатларның республиканың финанс документын формалаштыруга кагылышлы сорауларына җавап бирде. Аерым алганда, Николай Рыбушкин 2012 елда сафка кертеләчәк 2 млн. кв. метр торакның күпмесенең социаль торакка туры килүе турында белеште. Бүгенге сессиядә бу мәсьәлә берничә тапкыр күтәрелде. Парламент утырышында катнашкан ТР Президенты Рөстәм Миңнеханов билгеләп үткәнчә, Татарстанда социаль программа буенча торак актив төзелә, республика башка, шул исәптән федераль программаларда да актив катнаша. Әлеге программалар кысаларында социаль торак белән тәэмин итү мөмкинлеге бар.

КПРФ фракциясе җитәкчесе Хафиз Миргалимов мәктәпләрнең капиталь ремонтына 2012 елда бюджетта акча каралу мәсьәләсе белән кызыксынды. Министр сүзләренә караганда, ел ахырына кадәр мәктәпләрне капиталь ремонтлау буенча программа формалаштырылачак һәм ТР Президентының ТР Дәүләт Советына Юлламасында чагылыш тапкан бурычлар тулысынча тормышка ашырылачак.

Депутат Илсур Сафиуллин бюджетта эшләүчеләрнең хезмәт хакын төбәк буенча уртача хезмәт хакына җиткерү буенча нинди эш алып барылуын сорашты. М.Шаһиәхмәтов: “Сәламәтлек саклау системасында кайбер белгечлекләр буенча без моңа якын килдек. Бу юнәлештә эш алып барыла. Эш хакы бюджет исәбенә генә артырга тиеш түгел. Республика никадәр күбрәк эшли, шуның кадәр хезмәт хакын арттырырга мөмкин булачак”, - дип җавап бирде.

Социаль сәясәт комитет рәисе Светлана Захарова министрга киләсе елда фельдшер-акушерлык пунктларын һәм амбулатория-профилактика учреждениеләрен ремонтлау буенча ни эшләнәчәгенә кагылышлы сорау бирде. Министр сүзләренчә, бу обкъектларны ремонтлау мәсьәләсен, Хөкүмәтнең карары белән, капиталь салулар программасына кертергә мөмкинлек бар.

Депутат Василий Логинов республикада моношәһәрләрне үстерү буенча чаралар белән кызыксынды. М.Шаһиәхмәтов җавабыннан аңлашылганча, Кама Аланында яңа медицина учреждениеләре, эш урыннары булдырыла. Ел ахырына кадәр федераль үзәктән бу максатларда бүлеп бирелгән акчаны үзләштереп бетерергә кирәк.

Парламентарийлар шулай ук торак төзелеше программасына һәм инвестицияләр җәлеп итүнең чыганакларына, минималь хезмәт хакы үсешенә кагылышлы сораулар бирде.
Бюджетның төп параметрлары белән ТР Финанс министры Радик Гайзатуллин таныштырды.

Радик Гайзатуллин фикер алышу вакытында депутатлар Светлана Захарованың – сирәк очрый торган авыруларны дәвалауга, ун һәм аннан да күбрәк балалы гаиләләрне бушлай торак белән тәэмин итүне тизләтү өчен акча бүлеп бирүгә; Илшат Әминовның киләсе ел бюджетында спорт тармагына каралган акчаларның кимүенә кагылышлы сорауларына җавап бирде. Шулай ук депутат Хафиз Миргалимов муниципалитетлар бюджетларының бөтенлегенә һәм республика кредитларын түләүгә, депутат Татьяна Водопьянованың яшьләрнең мәшгульлеген тәэмин итүгә бәйле мәсьәләләр белән кызыксынды.

Муниципалитетларның бюджетына кагылышлы мәсьәләне депутат Николай Рыбушкин да күтәрде. Ул гадәттән тыш хәлләр килеп чыкканда, мәсәлән, быел яуган кебек кар булган очракта, җирлекләр бюджетларында финанслар каралганмы-юкмы икәнлеген белеште. Министр сүзләренә караганда, 2012 елда гадәттән тыш хәлләрнең нәтиҗәләрен бетерү өчен, резерв фондында акча каралган.

Радик Гайзатуллин шулай ук депутат Илсур Сафиуллинның киләсе ел бюджетында балаларның ялын оештыру, терроризмны кисәтү, юл хәрәкәте иминлеге программаларын финанслауга, Азат Зыятдиновның мәктәпләрне оптимизацияләү нәтиҗәсендә алынган файдага кагылышлы сорауларына җавап бирде. Министр оптимизацияләү нәтиҗәсендә янга калган акчаларның шул районда һәм шул өлкәдә калуын билгеләп үтте.
Киләсе ел бюджетына карата ТР Хисап палатасының уңай бәяләмәсе алынган. Анда документ “бюджетка кагылышлы законнар тарафыннан билгеләнгән таләпкә туры килә, республика бюджетыннан финансланырга тиешле барлык норматив йөкләмәләрне үтәүгә ассигнованиеләр каралган” дип әйтелә. 

ТР Прокуроры Кафил Әмиров, бюджет проектына карата үз бәяләмәсен биреп, ятим балаларны торак белән тәэмин итү өчен бүлеп бирелә торган чаралар күләмен арттырырга тәкъдим итте. 2012 елда бу максатлар өчен бюджетта якынча 113 млн. сум акча каралган. Ә чиратта 916 ятим бала тора. ТР Прокуратурасы исәпләүләре буенча, әлеге мәсьәләне хәл итәр өчен, 798 млн. сум акча кирәк. 

ТР Дәүләт Советы Рәисе Фәрит Мөхәммәтшин, бюджет проекты буенча фикер алышуларга нәтиҗә ясап, бүген яңгыраган чыгышларда борчылу һәм проблемаларга игътибар бирүнең ярылып ятуын билгеләп үтте. Аның фикеренчә, бюджет формалаштырганда һәрвакыт күбрәк һәм яхшырак итү омтылышы күзәтелә. 
“Татарстан Республикасының 2012 елга һәм 2013 һәм 2014 еллар план чорына бюджеты турында” закон проекты буенча фикер алышулар, депутатлар республиканың төп финанс документына нисбәтле чыгыш ясаучыларга вакытны киметү өчен тавыш биргәннән соң, КПРФ фракциясе депутатларыннан башка гына узды.
 “2012 елга, 2013 һәм 2014 еллар план чорына Татарстан Республикасы Территориаль мәҗбүри медицина иминияте фонды бюджеты турында” закон проекты беренче укылышта кабул ителде. 
ТР Дәүләт Советы депутатлары “ТР Җир кодексына үзгәрешләр кертү турында” закон проектын тулаем кабул итте. Ул өченче һәм аннан күбрәк бала туган очракта бушлай җир кишәрлекләре бирүне күз алдында тота. Әлеге закон басылып чыкканнан соң, 30 көн узуга, күп балалы гаиләләргә җир кишәрлекләре бирелә башлый. 
Әлеге закон пректы буенча Татарстан парламентында киң масштаблы эш алып барылды: “Гомумроссия халык фронты”ның Татарстан төбәк Координация советы мәйданчыгында республика министрлык-ведомстволары, иҗтимагый оешмалар вәкилләре һәм күпбалалы аналар катнашында “түгәрәк өстәл” утырышы уздырылды. Анда яңгыраган күп тәкъдимнәр закон проектында чагылыш тапты. Бу документны эшләгән Экология, табигатьтән файдалану һәм аграр мәсьәләләр комитеты рәисе Валерий Васильев билгеләп үткәнчә, әлеге тәкъдимнәр җир кишәрлекләрен бирү процедурасын һәм механизмын конкрет ачыклый. 

ТР Дәүләт Советы Рәисе Фәрит Мөхәммәтшин әлеге закон проектының мөһимлеген, шул ук вакытта аны куллануның җиңел булмаячагын билгеләп үтте. Әлеге закон проектының федераль законнар кысаларында эшләнгәнлеген белдерде. «Законны үтәү җиңелрәк булсын өчен, без бу документта бик күп процедур әйберләрне билгеләдек”, - диде спикер.  
 ТР Инвестицион үсеш агентлыгы тарафыннан кертелгән һәм парламентның Икътисад, инвестицияләр һәм эшкуарлык комитеты тарафыннан хупланган, республика эшкуарлары тормышын җиңеләйтүгә юнәлтелгән закон проекты беренче укылышта кабул ителде. “Татарстан Республикасында кече һәм урта эшкуарлыкны үстерү турында” ТР Законына үзгәрешләр республика законнарын федераль законнар белән тәңгәлләштерү максатыннан эшләнгән. 

Татарстан Мәгариф һәм фән министры Альберт Гыйльметдинов IV чакырылыш ТР Дәүләт Советының 23 нче утырышында Хөкүмәт сәгате кысаларында “Гомумбелем бирү мәктәпләрендә укучыларның сәламәтлеген кайгырту” буенча хисап тотты. Ул анда Татарстанда бары тик 15 процент укучы гына тулысынча сәламәт икәнлеген, бу вәзгыятьнең канәгатьләнерлек булмавын билгеләп үтте.

Республика Мәгариф һәм фән министры белдергәнчә, сәламәтлекләре буенча балалар өч төркемгә бүленә. Беренчесенә тулысынча сәламәт балалар керә, алар 15 процент кына тәшкил итә. Икенчесенә - хроник авырулары булучылар, алар - 10 процент. Калган 75 процентны сәламәтлекләре белән төрле проблемалары булган балалар тәшкил итә. Шәһәрдә һәм авылда яшәүче балаларның сәламәтлеге буенча күрсәткечләр охшаш диярлек, дип ассызыклады Альберт Гыйльметдинов. 

“Бу вәзгыять канәгатьләнерлек түгел”, - дип ассызыклады республика мәгариф һәм фән министры. Аның сүзләренә караганда, дүрттән өч өлеш авырулар сулыш органнарына, сөяк-мускул системасы һәм ашказанына бәйле.

Министр республикада, гомумән Россиядә бу вәзгыятьне хәл итү өчен нинди адымнар ясалуын әйтте. Күп кенә мәктәпләрдә 15 минутлык иртәнге зарядка, башлангыч сыйныфлар өчен физкультминут үткәрелә. Аның сүзләренә караганда, Татарстанда баскетбол лигасы оештырылган, анда 504 мәктәптән 10 мең бала кергән. Соңгы елларда спорт секцияләренә йөрүче укучылар саны 1,5 тапкыр артып, 45 процент тәшкил иткән.
А. Гыйльметдинов шулай ук мәктәптә туклану системасы һәм профилактика чаралары турында сөйләде. Ул 274 гомуми белем бирү учреждениесендә медпунктлар, ә 282сендә тулысынча җиһазланган медкабинетлар бар, дип белдерде. Быел Балалар сәламәтлек үзәкләре булдырылды. Шундый 6 үзәк ачылган инде - өчесе Казанда, Чаллы, Бөгелмә һәм Әлмәттә - берәр. Моннан тыш, Балалар клиник хастаханәсе базасында районнарга йөрүче күчмә мобиль төркем эшли.
“Яшьләр тәмәке тарта, спиртлы эчемлекләр эчә һәм наркотиклар куллана. Бу бик аяныч хәл”, дип белдерде министр. Аның сүзләренә караганда, республикада укучылар арасында наркотик кулланучыларны ачыклау бара. 2011 елда андыйлар саны артты, чөнки көтмәгәндә тикшерү режимына күчкәннәр.
Мәгариф һәм фән министры бу вәзгыятьне үзгәртүдә ата-аналар белән берләшергә кирәк дип билгеләп үтте. 
ТР Дәүләт Советы депутатлары РФ Хөкүмәте Рәисе Владимир Путинга “РФдә контрольдә тотылырга тиешле наркотик чаралар, психотроп матдәләр һәм аларның прекурсорлары исемлегенә кертелгән наркотик чараларның, психотроп матдәләрнең һәм аларның прекурсорлары аз микъдарда булган препаратларга карата контроль гамәлләре турында” РФ Хөкүмәтенең 2011 елның 20 июлендәге 599нчы карарының 2 нче пунктындагы өченче абзацының үз көченә кертү зарурлыгы хакында мөрәҗәгать кабул итте. (Прекурсор - наркотик чаралар, психотроп матдәләрны җитештерүдә кулланыла торган матдә).

Парламентарийлар РФ Хөкүмәтенең алда искә алып үткән карарының 2 нче пунктындагы өченче абзацының (сүз составында кодеин аз булган препаратларны һәм аларның тозларын табиб (фельдшер) рецепты буенча физик затларга җибәрү турында бара) үз көченә 2012 елның 1 июненнән керүен билгеләп үтә. ТР депутатлары әлеге карарның 2 нче пунктындагы өченче абзацның үз көченә керүен тизләтергә - 2012 елның 11 гыйнвареннан билгеләргә тәкъдим итә.

Парламент сессиясендә депутатлар “Татарстан Республикасы территориясендә гражданнарның гомерен һәм сәламәтлеген саклауга юнәлдерелгән чаралар һәм Татарстан Республикасының аерым закон актларына үзгәрешләр кертү турында” закон проектын тулаем кабул итте. Әлеге документны эшләү  РФ Хөкүмәте Рәисенә юлланган Мөрәҗәгать текстында яңгыратылган проблеманы хәл итү белән бәйле. 
«Административ хокук бозулар турында Татарстан Республикасы кодексына үзгәрешләр кертү хакында» закон проектын депутатларга Казан шәһәр Думасы секретаре Людмила Андреева тәкъдим итте. Законлылык һәм хокук тәртибе комитеты исеменнән әлеге закон проектын кабул итүне сорап, комитетның рәисе урынбасары Рафил Ногманов чыгыш ясады. 

«Татарстан Республикасы территориясендә гомуми файдаланудагы автомобиль һәм шәһәр җир өсте электр транспортында пассажирлар йөртүне оештыру турында» Татарстан Республикасы Законының 11 статьясына һәм Административ хокук бозулар турында Татарстан Республикасы кодексының 5.6 статьясына үзгәрешләр кертү хакында» закон проекты беренче укылышта кабул ителде. Аны Икътисад, инвестицияләр һәм эшкуарлык комитеты рәисе Марат Галиев тәкъдим ите. 
Бу елның башында ТР Конституция суды ТР Дәүләт Советына алда искә алып киткән законда “коммерцияле нигездә пассажирлар ташу” төшенчәсен ачыкларга тәкъдим иткән иде. 
Законны тормышка ашыру практикасы пассажирлар ташуның мондый төре булмавын күрсәткән. Шунлыктан бу законның 11 статьясының 6 нчы өлешен һәм Административ хокук бозулар турында Татарстан Республикасы кодексының 5.6 статьясына сылтаманы алып ташларга тәкъдим ителә. 
Республиканың торакка кагылышлы законнарын камилләштерү белән бәйле өч закон проекты депутатлар тарафыннан беренче укылышта кабул ителде. Ике закон проекты «Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында» Татарстан Республикасы Законына өстәмәләр кертү белән бәйле. Өченчесе газ приборлары ярдәмендә аерым җылыту системаларыннан файдаланучы һәм субсидия алырга хокуклы гражданнарга карый. 
ТР Дәүләт Советы депутатлары республиканың җәмәгать судьялары эшчәнлеге турындагы мәгълүматтан файдалануны тәэмин итү федераль законнар белән көйләнү турында закон проектын беренче укылышта кабул итте. 
Билгеле булганча, моңарчы җәмәгать судьяларының рәсми сайтлардан файдалануын тәэмин итүнең технологик, программалар һәм лингвистик чараларына карата таләпләр ТР Министрлар Кабинеты билгеләгән тәртиптә куела иде. “РФдә судлар эшчәнлеге турындагы мәгълүматтан файдалануны тәэмин итү хакында” Федераль законга кертелгән үзгәрешләрне исәпкә алып, хәзер бу таләпләр РФ Югары Суды карамагындагы Суд департаменты тарафыннан билгеләнә. Шулай итеп, республика законы федераль законнарга тәңгәлләштерелде. 
26 октябрьдә дүртенче чакырылыш ТР Дәүләт Советының егерме өченче утырышында түбәндәге документлар кабул ителде:
Закон проектлары 

Беренче укылышта: 

• «2012 елга, 2013 һәм 2014 еллар план чорына Татарстан Республикасы бюджеты турында» 3308-4 номерлы Татарстан Республикасы законы проекты. 

• «2012 елга, 2013 һәм 2014 еллар план чорына Татарстан Республикасы Территориаль мәҗбүри медицина иминияте фонды бюджеты турында» 3309-4 номерлы Татарстан Республикасы законы проекты. 

• «Татарстан Республикасында кече һәм урта эшкуарлыкны үстерү турында» Татарстан Республикасы Законына үзгәрешләр кертү хакында» 4306-4 номерлы Татарстан Республикасы законы проекты. 

• «Татарстан Республикасында торак урыны һәм коммуналь хезмәт күрсәтүләр өчен түләүнең төбәк стандартлары турында» Татарстан Республикасы Законының 3 статьясына үзгәрешләр кертү хакында» 4319-4 номерлы Татарстан Республикасы законы проекты. 

• «Административ хокук бозулар турында Татарстан Республикасы кодексына үзгәрешләр кертү хакында» 2313-4 номерлы Татарстан Республикасы законы проекты.
• «Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында» 2007 елның 13 июлендәге 31-ТРЗ номерлы Татарстан Республикасы Законына өстәмәләр кертү хакында» 4276-4 номерлы Татарстан Республикасы законы проекты. 
• «Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында» Татарстан Республикасы Законына үзгәрешләр кертү хакында» 4307-4 номерлы Татарстан Республикасы законы проекты. 

• «Татарстан Республикасында инновация эшчәнлеге турында» Татарстан Республикасы Законының 2 статьясына үзгәрешләр кертү хакында» 4318-4 номерлы Татарстан Республикасы законы проекты. 

• «Татарстан Республикасы территориясендә гомуми файдаланудагы автомобиль һәм шәһәр җир өсте электр транспортында пассажирлар йөртүне оештыру турында» Татарстан Республикасы Законының 11 статьясына һәм Административ хокук бозулар турында Татарстан Республикасы кодексының 5.6 статьясына үзгәрешләр кертү хакында» 4314-4 номерлы Татарстан Республикасы законы проекты. 

• «Татарстан Республикасы территориясендә автомобиль юллары һәм юл эшчәнлеге турында» Татарстан Республикасы Законына үзгәрешләр кертү хакында» 4315-4 номерлы Татарстан Республикасы законы проекты.
Тулаем: 

• «Татарстан Республикасы Бюджет кодексына үзгәрешләр кертү турында» 3321-4 номерлы Татарстан Республикасы законы проекты. 

• «Салым түләүчеләрнең аерым категорияләре өчен оешмалар мөлкәтенә салым буенча салым ставкасын билгеләү турында» Татарстан Республикасы Законының 1 статьясындагы 2 пунктының үз көчен югалтуын тану хакында» 3325-4 номерлы Татарстан Республикасы законы проекты. 

• «Татарстан Республикасы Дәүләт Советы депутаты статусы турында» Татарстан Республикасы Законына үзгәрешләр кертү хакында» 1277-4 номерлы Татарстан Республикасы законы проекты. 

• «Татарстан Республикасында җирле үзидарә турында» Татарстан Республикасы Законына үзгәрешләр кертү хакында» 1280-4 номерлы Татарстан Республикасы законы проекты. 

• «Татарстан Республикасы Җир кодексына үзгәрешләр кертү турында» 5284-4 номерлы Татарстан Республикасы законы проекты. 

• «Татарстан Республикасында ветеринария эше турында» Татарстан Республикасы Законына үзгәрешләр кертү хакында» 5283-4 номерлы Татарстан Республикасы законы проекты.
• «Мәгариф турында» Татарстан Республикасы Законына үзгәрешләр кертү хакында» 7254-4 номерлы Татарстан Республикасы законы проекты. 

• «Татарстан Республикасында 2012 елга пенсиягә федераль социаль өстәмә күләмен билгеләү өчен пенсионерның яшәү минимумы күләмен билгеләү турында» 6292-4 номерлы Татарстан Республикасы законы проекты. 

• «2012 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә финанс чыгымнары нормативларын раслау турында» 7302-4 номерлы Татарстан Республикасы законы проекты. 

• «Татарстан Республикасы территориясендә гражданнарның гомерен һәм сәламәтлеген саклауга юнәлдерелгән чаралар һәм Татарстан Республикасының аерым закон актларына үзгәрешләр кертү турында» 2324-4 номерлы Татарстан Республикасы законы проекты. 

• «Алабуга муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы Законына үзгәрешләр кертү хакында» 1303-4 номерлы Татарстан Республикасы законы проекты. 

• «Аерым муниципаль берәмлекләрне үзгәртеп кору һәм «Актаныш муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы Законына үзгәрешләр кертү хакында» 1322-4 номерлы Татарстан Республикасы законы проекты. 

• «Татарстан Республикасы дәүләт граждан хезмәте турында» Татарстан Республикасы Законына үзгәрешләр кертү хакында» 1311-4 номерлы Татарстан Республикасы законы проекты. 

• «Татарстан Республикасы дәүләт хакимияте башкарма органнары турында» Татарстан Республикасы Законының 45 статьясына үзгәреш кертү хакында» 1320-4 номерлы Татарстан Республикасы законы проекты. 

• «Административ хокук бозулар турында Татарстан Республикасы кодексына үзгәрешләр кертү хакында» 2310-4 номерлы Татарстан Республикасы законы проекты. 
• «Татарстан Республикасы җәмәгать судьялары эшчәнлеге турындагы мәгълүматтан файдалануны тәэмин итү хакында» Татарстан Республикасы Законының 5 статьясына үзгәреш кертү турында» 2312-4 номерлы Татарстан Республикасы законы проекты. 

Карарлар:
• Татарстан Республикасы җәмәгать судьяларын сайлау турында. 

• Татарстан Республикасы Хисап палатасы Рәисе урынбасары вазыйфасына Вәлиев Альберт Шәүкәт улын билгеләп кую турында.
• «Россия Федерациясендә контрольдә тотылырга тиешле наркотик чаралар, психотроп матдәләр һәм аларның прекурсорлары исемлегенә кертелгән наркотик чараларның, психотроп матдәләрнең һәм аларның прекурсорларының аз микъдары булган препаратларга карата контроль гамәлләре турында» Россия Федерациясе Хөкүмәтенең 2011 елның 20 июлендәге 599 номерлы карарының 2 пунктындагы өченче абзацының үз көченә керү срогын үзгәртү кирәклеге хакында Россия Федерациясе Хөкүмәте Рәисе В.В. Путинга Татарстан Республикасы Дәүләт Советы мөрәҗәгате турында. 
• Татарстан Республикасы Хисап палатасының штат санын билгеләү турында.
• «Россия Федерациясенең аерым закон актларына үзгәрешләр кертү турында» 578966-5 номерлы федераль закон проекты хакында (тирә-юньдәгеләр өчен куркыныч авыруларның булмавы турында медицина белешмәләре бирү хакында). 

• «Опека һәм попечительлек турында» Федераль законның 13 статьясына үзгәреш кертү хакында» 573316-5 номерлы федераль закон проекты турында (хокукый сәләтсез балигъ булган затның бердәнбер ата-анасының вафат булу очрагында үз баласына опекун яисә попечитель билгеләү мөмкинлеге турында). 
• «Россия Федерациясе Хезмәт кодексының 112 статьясына үзгәреш кертү турында» федераль закон проектын Россия Федерациясе Федераль Собраниесе Дәүләт Думасына кертү буенча Башкортостан Республикасы Дәүләт Җыелышының – Корылтаеның закон чыгару инициативасы хакында. 
• «Мәҗбүри пенсия иминияте системасында индивидуаль (шәхсиләштерелгән) исәпкә алу турында» Федераль законның 6 һәм 10 статьяларына, «Хезмәт пенсиясенең тупланма өлешенә өстәмә иминият кертемнәре һәм пенсия тупланмалары булдыруга дәүләт ярдәме турында» Федераль законга үзгәрешләр кертү хакында» федераль закон проектын Россия Федерациясе Федераль Собраниесе Дәүләт Думасына кертү буенча Белгород өлкә Думасының закон чыгару инициативасы турында. 
• Электроннарның линияле тизләткечләрендә эшләүче рентген-радиология хезмәте хезмәткәрләренә пенсияләрне вакытыннан алда билгеләү мәсьәләсе буенча Россия Федерациясе Хөкүмәтенә Белгород өлкә Думасы мөрәҗәгате турында.
• «Тәмәке тартуны чикләү турында» Федераль законга һәм Административ хокук бозулар турында Россия Федерациясе кодексына үзгәрешләр кертү хакында федераль законнар проектларын карауны һәм кабул итүне тизләтү турында Россия Федерациясе Федераль Собраниесе Дәүләт Думасы депутатларына Белгород өлкә Думасы мөрәҗәгате хакында.

• «Мәгариф турында» Россия Федерациясе Законына һәм «Югары һөнәри һәм югары уку йортыннан соңгы һөнәри белем турында» Федераль законга үзгәрешләр кертү хакында» 192783-5 номерлы федераль закон проекты турында (студентлар советлары төзү һәм аларның эшчәнлеге өлешендә). 
• «Дәүләтнеке булмаган мәгариф учреждениеләрендә гражданнарга белем алуда ярдәм итү өлешендә Россия Федерациясенең аерым закон актларына үзгәрешләр кертү хакында» 548344-5 номерлы федераль закон проекты турында.
• «Россия Федерациясе Бюджет кодексына үзгәрешләр кертү турында» 591966-5 номерлы федераль закон проекты хакында (Россия Федерациясе субъектының һәм муниципаль берәмлекләрнең контроль органы исемен төгәлләштерү өлешендә). 
• «Административ хокук бозулар турында Россия Федерациясе кодексына үзгәреш кертү хакында» 592690-5 номерлы федераль закон проекты турында (дәүләт финанс контролен гамәлгә ашыручы Россия Федерациясе субъектлары башкарма хакимият органнарының Кодексның 15.14 – 15.16 статьяларындагы эшләрне карау буенча вәкаләтләрен билгеләү хакында). 
• «Янгын куркынычсызлыгы таләпләре турында техник регламент» Федераль законына үзгәрешләр кертү хакында» 606451-5 номерлы федераль закон проекты турында («Янгын куркынычсызлыгы таләпләре турында техник регламент» Федераль законын куллану практикасын исәпкә алып, янгын куркынычсызлыгын тәэмин итүне хокукый җайга салуны камилләштерү өлешендә). 
• «Россия Федерациясе Хезмәт кодексының 112 статьясына үзгәрешләр кертү турында» 605068-5 номерлы федераль закон проекты хакында (Россия Федерациясе субъектлары дәүләт хакимияте органнарының эш көне булмаган бәйрәм көннәрен билгеләү хокукы турында). 
• «Россия Федерациясендә физик культура һәм спорт турында» Федераль законга үзгәрешләр кертү хакында» 607441-5 номерлы федераль закон проекты турында (спорт федерацияләре эшчәнлеген камилләштерү өлешендә).
	
	                  Депутат берләшмәләрендә


 ▓  5 октябрьдә  “Бердәм Россия” бөтенроссия сәяси партиясе Татарстан төбәк бүлеге сәяси советының 5 нче утырышы узды. Утырышны “Бердәм Россия” бөтенроссия сәяси партиясенең Татарстан төбәк бүлеге сәяси советы Секретаре, Татарстан парламенты башлыгы Фәрит Мөхәммәтшин үткәрде.

Татарстан төбәк бүлегендә “Бердәм Россия” бөтенроссия сәяси партиясенең XII съездының беренче этабы карарларын гамәлгә ашыру буенча бурычларның куелышы сәяси советта төп мәсьәләләрнең берсе булды. Фәрит Мөхәммәтшин әлеге мәсьәлә буенча доклад белән чыкты. 

Сәяси совет Секретаре фикеренчә, республикада сәяси партияләр активлашты. Аларның төп стратегиясе – хакимият партиясен тәнкыйть утына тоту. “Бердәм Россия” тарафыннан күрсәтелгән кандидатлар массакүләм мәгълүмат чаралары аша тәнкыйтькә һәм провокациягә корылган сорауларга җавап бирә белергә тиеш. Фәрит Мөхәммәтшин сайлау алды көрәшендә “бердәмроссиялеләрне” бердәм булырга чакырды. 
Аның сүзләренә караганда, өстенлекле юнәлешләрнең берсе – бюджет хезмәткәрләренең эш хакын арттыру. Ул билгеләп үткәнчә, бүгенге көндә Татарстанда укытучыларның уртача хезмәт хакы республика буенча уртача эш хакына якынлашып килә. Милләтара һәм конфессияара татулыкны саклау да актуаль мәсьәлә булып кала.
▓  “Татарстан-яңа гасыр” республика иҗтимагый хәрәкәте “Бердәм Россия” партиясе белән стратегик партнерлыкны дәвам итү һәм ныгыту өчен чыгыш ясый. Бу хакта 13 октябрьдә  республика хәрәкәте, ТР Дәүләт Советы Рәисе Фәрит Мөхәммәтшин үткәргән “Татарстан – яңа гасыр” хәрәкәте сәяси советы утырышында белдерелде.
Хәрәкәт лидеры үз докладында РФ Дәүләт Думасына алтынчы чакырылыш депутатларын сайлау кампаниясе кысаларында “ТЯГ” алдында торган төп бурычларны билгеләде.
Ул “Бердәм Россия”нең XII съезды нәтиҗәләре турында сөйләп, күп санлы делегатларның һәм анда чакырылганнарның партия форумында яңгыраган тәкъдимнәрне илһамланып кабул итүен билгеләп үтте. Шулай ук ТР Президенты Юлламасының төп нигезнамәләренә тукталды. 

Спикер республиканың казанышлары һәм өстенлекле эш юнәлешләреннән төзелеш тармагын саклап калу һәм торак төзелеше күләмен арттыруны, зур күләмле яңа җитештерү линияләре ачуны, 2013 елда Казанда узачак Универсиадага әзерлек кысаларында башкаланың инфраструктурасы үсүне, “Киләчәк” белем бирү стратегиясен һәм “Бәләкәч” программасын тормышка ашыруны, Татарстанның ике зур шәһәрендә югары технологияле медицинаны үстерүне атады. 
Утырышта шулай ук “ТЯГ” хәрәкәте программасының яңа редакциясен әзерләү, хәрәкәтнең территориаль бүлегенең яңа җитәкчеләрен раслау кебек оештыру мәсьәләләре каралды,

Сәяси совет утырышында Татарстаннан РФ Дәүләт Думасы депутаты Илдар Гыйльметдинов, ТР Дәүләт Советы Рәисе урынбасары Римма Ратникова, “ТЯГ” хәрәкәте башкарма комитеты җитәкчесе Татьяна Гусева, парламентарийлар, ведомстволар вәкилләре, республика шәһәрләре һәм районнары иҗтимагый хәрәкәтләре вәкилләре катнашты.
▓ 20 октябрьдә Дәүләт Советында “Бердәм Россия” партиясе фракциясе карамагындагы Эксперт советының парламент каникулларыннан соң беренче утырышы узды. Совет әгъзалары республиканың 2012 елга һәм 2013 һәм 2014 еллар план чорына бюджет проекты турында фикер алышты. Дискуссиягә Гомумроссия халык фронты һәм ТР Иҗтимагый палатасы вәкилләре чакырылган иде.   
“Бердәмроссияле”ләрнең сорауларына ТР Икътисад министры урынбасары Айрат Шәмсиев һәм ТР Финанс министры урынбасары Лариса Макарова җавап бирде. Утырышны Икътисад, инвестицияләр һәм эшкуарлык комитеты рәисе урынбасары Марат Хәйруллин алып барды.
Эксперт советы әгъзалары республиканың төп финанс документын комитетларда, парламент тыңлауларында һәм муниципалитетларда “Бердәм Россия” инициативасы белән оештырылган зона киңәшмәләрендә  карауның нәтиҗәләрен чыгарды. 
Фикер алышу йомгаклары буенча Эксперт советы үз бәяләмәсендә Дәүләт Советына “стратегик яктан мөһим документны беренче укылышта кабул итәргә һәм комитетларда, парламент тыңлауларында һәм муниципалитетларда оештырылган зона киңәшмәләрендә яңгыраган тәкъдимнәрне исәпкә алып, бюджет проектын эшләүне дәвам итәргә тәкъдим итте”.    
▓  26 октябрьдә дүртенче чакырылыш ТР Дәүләт Советының егерме өченче утырышы алдыннан “Бердәм Россия” фракциясе һәм “Татарстан – яңа гасыр” депутат төркеменең уртак утырышы узды. Фракция депутатларының һәм депутат төркеме әгъзаларының алтынчы чакырылыш РФ Дәүләт Думасы депутатларын сайлау кампаниясендә катнашу мәсьәләсе буенча ТР Дәүләт Советы Рәисе урынбасары, “Бердәм Россия” партиясе Татарстан төбәк бүлеге сәяси совет Секретаре урынбасары Римма Ратникова чыгыш ясады.   
“Сайлау кампаниясенең кызган чоры. Безнең бурыч – Татарстаннан тәкъдим ителә торган депутатлар санын узган парламент сайлауларындагы кебек саклап калу, - дип белдерде ул. – Безнең агитация кампаниясенең төп мәгънәсе – “Бердәм Россия”не хуплау алга таба республиканың социаль-икътисади үсешен, сәяси һәм милләтара тотрыклылыкны  тәэмин итәчәк”. 
Римма Ратникова агитация кампаниясен үткәрүнең технологиясе турында сөйләде. Анда бөтен дәрәҗәдәге “бердәмроссияле”ләрнең катнашырга тиешлеген ассызыклады.
ТР Дәүләт Советы Секретаре Лилия Маврина “Бердәм Россия” фракциясе һәм “Татарстан – яңа гасыр” депутат төркеме алдында ТР Президентының ТР Дәүләт Советына Юлламасын тормышка ашыру юллары турында сөйләде. Дәүләт Советы Секретаре Юлламада белем бирү системасына реформа үткәрү, сәламәтлек саклау системасын һәм спорт инфраструктурасын үстерү, тарих һәм архитектура һәйкәлләрен саклау (һәр депутатка теге яки бу объектларга кураторлык итүне йөкләү көтелә), хезмәт җитештерүчәнлеген күтәрү һәм башкаларның өстенлекле эш юнәлешләре булуын санап үтте.  
“Президент Юлламасында яңгыраган бурычларны тормышка ашыру – көндәлек эшебез. Юллама тексты һәр депутат өчен “өстәл китабы”на әйләнергә тиеш”, - диде фракция җитәкчесе, ТР Дәүләт Советы Рәисе урынбасары Александр Гусев. 
ТР Дәүләт Советының “Россия гражданнарына – үтемле һәм уңайлы торак” илкүләм өстенлекле проектын тормышка ашыруга күзәтчелек итү буенча комиссия эшчәнлеге турында аның рәисе, Икътисад, инвестицияләр һәм эшкуарлык комитеты җитәкчесе Марат Галиев хисап тотты.
Парламент комиссиясенең торакны өлешләп төзүдә катнашып алданган кешеләр белән бәйле вәзгыятькә күзәтчелек итү буенча эшчәнлеге турында мәгълүматтан күренгәнчә, 2008-2010 елларда 93 төзелеп бетмәгән йорттан 42сенең, 2011 елда тагын 12сенең проблемасы хәл ителгән. Шулай итеп, проблемалы 39 йорт калды. 

▓ 26 октябрьдә КПРФ партиясенең ТР Дәүләт Советындагы фракциясенең киңәйтелгән утырышы булды. Анда, республика парламенты депуталарыннан тыш, КПРФның Казан шәһәр Думасындагы фракциясе  әгъзалары һәм партия республика комитеты бюросы әгъзалары катнашты. 
ТР Дәүләт Советы утырышының көн тәртибе турында фикер алышып, коммунист депутатлар “Татарстан Республикасының 2012 елга һәм 2013 һәм 2014 еллар план чорына бюджеты турында” закон проектына карата тәкъдимнәр белән чыкты. Теләк-тәкъдимнәр башка закон проектларына карата да әйтелде.  

Аннан соң утырышта катнашучылар РФ Дәүләт Думасы депутатларын сайлауга әзерләнү, сайлау округларында депутатларның сайлаучылар белән очрашулары, “КПРФның ТР Дәүләт Советындагы фракциясе депутатларының муниципаль берәмлекләрдәге депутатлар белән хезмәттәшлеге турында” дип аталган семинар-киңәшмәгә хәзерлек белән бәйле мәсьәләләр буенча фикер алышты. 

	
	              Чыгышлар, белдерүләр һәм мөрәҗәгатьләр 


Татарстан Республикасы Дәүләт Советы Рәисе

Ф.Х. Мөхәммәтшинның Халыкара өлкәннәр көне  белән котлавы

(2011 елның 1 октябре)

Кадерле татарстанлылар!

1 октябрьдә безнең ил, бөтен дөнья җәмәгатьчелеге белән беррәттән, Халыкара өлкәннәр көнен билгеләп үтә. Бу көнне планетаның барлык кешеләре үз дәүләтләренең “алтын фондын” тәшкил итүче ветераннарын хөрмәтли. Без дә, күпмилләтле Татарстан гражданнары, бу көнне өлкәннәребезгә янә бер кат үзебезнең ихлас рәхмәтләребезне һәм тирән ихтирам хисләрен белдерәбез.

Сезнең һәрберегезнең гомере ул – авыр һәм фидакарь хезмәт белән үткән еллар. Ветераннарның Татарстан һәм Россия икътисады, мәдәнияте, фәне үсешенә һәм иҗтимагый тормышына керткән өлешен бәяләп бетерү мөмкин түгел. Сез – илебезнең тере тарихы, ватанпәрвәрлек, хезмәт сөючәнлек, эчкерсезлек һәм миһербанлык  мисалы. Сезнең һөнәри тәҗрибәгез һәм зирәклелегез, югары әхлакый идеалларыгыз һәм күтәренке рухыгыз яшьләр өчен иң яхшы тормыш сабагы, имин киләчәккә ышаныч чыганагы булып тора. 

Вакыт тиз уза. Тормыш тәгәрмәче әйләнә, мәшәкатьләр һәм кичектергесез эшләр арта тора. Әмма үз вакытында безнең өчен барысын да эшләгән, бүгенге көндә безнең ярдәмгә мохтаҗ булган әти-әниләребез, әби-бабаларыбыз турында даими кайгырту һәрберебезнең  изге бурычы булып кала. 

Ветераннарыбыз имин һәм лаеклы тормышта яшәсен өчен республикабызда күп эшләнә. Социаль хезмәт күрсәтү учреждениеләренең эше камилләшә, хезмәт ветераннарының матди иминлеген ныгыту буенча чаралар комплексы тормышка ашырыла. Өлкән яшьтәге кешеләрнең мәнфәгатьләренә һәм проблемаларына карата игътибарлы мөнәсәбәт республикадагы социаль сәясәтнең өстенлекле юнәлеше булып кала. Татарстан җитәкчелеге өлкәннәрнең тормыш сыйфатын яхшырту өчен киләчәктә дә максатчан эш алып барачак. 

Кадерле ветераннар! Күп еллык тырыш хезмәтегез, түзем һәм зирәк булуыгыз, тормыштан мәгънә табып яшәвегез өчен республикабыз халкы исеменнән сезгә зур рәхмәтемне җиткерәм. Сезгә ныклы сәламәтлек телим. Туганнарыгызның һәм якыннарыгызның кайгыртуын һәм мәхәббәтен тоеп яшәргә язсын! Бәйрәм котлы булсын! 

	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
“Татарстан Республикасы территориясендә автомобиль юллары һәм юл эшчәнлеге турында» Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 3 октябрьдә кертелде);
“Татарстан Республикасында яшьләргә социаль ярдәм күрсәтүнең өстәмә чаралары турында” (ТР Дәүләт Советы депутаты А.В. Прокофьев тарафыннан 10 октябрьдә кертелде);
“Татарстан Республикасы дәүләт бүләкләре турында" Татарстан Республикасы Законына үзгәрешләр кертү хакында” (ТР Дәүләт Советы депутаты Р.А.Кантюков  тарафыннан 10 октябрьдә кертелде);
“Татарстан Республикасында инновация эшчәнлеге турында» Татарстан Республикасы Законының 2 статьясына үзгәрешләр кертү хакында” (ТР Дәүләт Советының Икътисад, инвестицияләр һәм эшкуарлык комитеты тарафыннан 10 октябрьдә кертелде); 
“Татарстан Республикасында торак урыны һәм коммуналь хезмәт күрсәтүләр өчен түләүнең төбәк стандартлары турында» Татарстан Республикасы Законының 3 статьясына үзгәрешләр кертү хакында” (ТР Министрлар Кабинеты тарафыннан 11 октябрьдә кертелде);
“Татарстан Республикасы дәүләт хакимияте башкарма органнары турында” Татарстан Республикасы Законының 45 статьясына үзгәрешләр кертү хакында”  (ТР Дәүләт Советы депутаты В.Н. Липужина тарафыннан 12 октябрьдә кертелде);
“Аерым муниципаль берәмлекләрне үзгәртеп кору һәм «Актаныш муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында” (Актаныш муниципаль районы Советы тарафыннан 13 октябрьдә кертелде);
“Татарстан Республикасы Бюджет кодексына үзгәрешләр кертү турында” (ТР Министрлар Кабинеты тарафыннан 13 октябрьдә кертелде); 
“Татарстан Республикасында урманнардан файдалану турында” Татарстан Республикасы Законының 3 статьясына үзгәрешләр кертү хакында” (ТР Министрлар Кабинеты тарафыннан 14 октябрьдә кертелде); 
“Татарстан Республикасы территориясендә гражданнарның гомерен һәм сәламәтлеген саклауга юнәлдерелгән чаралар һәм Татарстан Республикасының аерым закон актларына үзгәрешләр кертү турында” (ТР Дәүләт Советының Законлылык һәм хокук тәртибе комитеты тарафыннан 21 октябрьдә кертелде); 

“Салым түләүчеләрнең аерым категорияләре өчен оешмалар мөлкәтенә салым буенча салым ставкасын билгеләү турында» Татарстан Республикасы Законының 1 статьясындагы 2 пунктының үз көчен югалтуын тану хакында” (ТР Дәүләт Советы депутаты М.Ә. Гаделшин тарафыннан 24 октябрьдә кертелде);
  ҮЗ КӨЧЕНӘ КЕРДЕ:

Татарстан Республикасы Законнары
"2011 елга, 2012 һәм 2013 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" (Татарстан Республикасы Дәүләт Советы тарафыннан 15 сентябрьдә кабул ителде, «Республика Татарстан»  һәм «Ватаным Татарстан» газеталарында 04.10. 2011 басылып чыкты);
"2011 елга, 2012 һәм 2013 еллар план чорына Татарстан Республикасы Мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында" (Татарстан Республикасы Дәүләт Советы тарафыннан 15 сентябрьдә кабул ителде, «Республика Татарстан»  һәм «Ватаным Татарстан» газеталарында 04.10. 2011 басылып чыкты);
"2011 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә финанс чыгымнары нормативларын раслау турында" Татарстан Республикасы Законына үзгәрешләр кертү хакында" (Татарстан Республикасы Дәүләт Советы тарафыннан 15 сентябрьдә кабул ителде, «Республика Татарстан» газетасында - 14.10. 2011, «Ватаным Татарстан» газетасында 15.10. 2011 басылып чыкты); 
"Татарстан Республикасы Хисап палатасы турында" Татарстан Республикасы Законына үзгәрешләр кертү хакында" (Татарстан Республикасы Дәүләт Советы тарафыннан 15 сентябрьдә кабул ителде, «Республика Татарстан» газетасында - 14.10. 2011, «Ватаным Татарстан» газетасында 15.10. 2011 басылып чыкты);
"Татарстан Республикасында музейлар һәм музей эше турында" Татарстан Республикасы Законына үзгәрешләр кертү хакында" (Татарстан Республикасы Дәүләт Советы тарафыннан 15 сентябрьдә кабул ителде, «Республика Татарстан» газетасында - 14.10. 2011, «Ватаным Татарстан» газетасында 15.10. 2011 басылып чыкты);
"Татарстан Республикасында инвестиция салым кредиты турында" (Татарстан Республикасы Дәүләт Советы тарафыннан 15 сентябрьдә кабул ителде, «Республика Татарстан» газетасында - 14.10. 2011, «Ватаным Татарстан» газетасында 15.10. 2011 басылып чыкты);
"Татарстан Республикасы территориясендә әзер продукция күләменең 15 проценттан артыграгы этил спирты булган алкоголь продукциясен ваклап сату вакытын чикләүне билгеләү турында" Татарстан Республикасы Законына үзгәрешләр кертү хакында" (Татарстан Республикасы Дәүләт Советы тарафыннан 15 сентябрьдә кабул ителде, «Республика Татарстан» газетасында - 14.10. 2011, «Ватаным Татарстан» газетасында 18.10. 2011 басылып чыкты);
"Административ хокук бозулар турында Татарстан Республикасы кодексына үзгәрешләр кертү хакында" (Татарстан Республикасы Дәүләт Советы тарафыннан 15 сентябрьдә кабул ителде, «Республика Татарстан» газетасында - 14.10. 2011, «Ватаным Татарстан» газетасында 18.10. 2011 басылып чыкты); 
"Мәгълүмат, мәгълүмат технологияләре һәм мәгълүматны яклау турында" Федераль закон кабул ителүгә бәйле рәвештә Татарстан Республикасының аерым закон актларына үзгәрешләр кертү хакында" (Татарстан Республикасы Дәүләт Советы тарафыннан 15 сентябрьдә кабул ителде, «Республика Татарстан» газетасында - 14.10. 2011, «Ватаным Татарстан» газетасында 18.10. 2011 басылып чыкты);
"Татарстан Республикасы дәүләт мөлкәтен хосусыйлаштыру турында" Татарстан Республикасы Законына үзгәрешләр кертү хакында (Татарстан Республикасы Дәүләт Советы тарафыннан 15 сентябрьдә кабул ителде, «Республика Татарстан» һәм «Ватаным Татарстан» газеталарында 18.10. 2011 басылып чыкты);
"Татарстан Республикасы дәүләт мөлкәте белән идарә итү һәм эш итү турында" Татарстан Республикасы Законына үзгәрешләр кертү хакында"  (Татарстан Республикасы Дәүләт Советы тарафыннан 15 сентябрьдә кабул ителде, «Республика Татарстан» газетасында - 14.10. 2011, «Ватаным Татарстан» газетасында 18.10. 2011 басылып чыкты);
"Муниципаль районнарның һәм шәһәр округларының җирле үзидарә органнарына торак-коммуналь хуҗалык өлкәсендә Татарстан Республикасы дәүләт вәкаләтләрен бирү турында" Татарстан Республикасы Законының 1 һәм 10 статьяларына үзгәрешләр кертү хакында" (Татарстан Республикасы Дәүләт Советы тарафыннан 15 сентябрьдә кабул ителде, «Республика Татарстан» газетасында - 14.10. 2011, «Ватаным Татарстан» газетасында 18.10. 2011 басылып чыкты);
"Татарстан Республикасы территориясендә халыкка җиңел таксида транспорт хезмәте күрсәтү һәм багаж ташу турында"  (Татарстан Республикасы Дәүләт Советы тарафыннан 15 сентябрьдә кабул ителде, «Республика Татарстан» һәм «Ватаным Татарстан» газеталарында 18.10. 2011 басылып чыкты);

"Татарстан Республикасы дәүләт бүләкләре турында" (Татарстан Республикасы Дәүләт Советы тарафыннан 15 сентябрьдә кабул ителде, «Ватаным Татарстан» газетасында 19.10. 2011, «Республика Татарстан» газетасында  21.10. 2011 басылып чыкты);
"Гражданнарның торак хокукларын яклауны тәэмин итү турында"  (Татарстан Республикасы Дәүләт Советы тарафыннан 15 сентябрьдә кабул ителде, «Ватаным Татарстан» газетасында 19.10. 2011, «Республика Татарстан» газетасында  21.10. 2011 басылып чыкты);

“Парламент хәбәрләре”нең Интернеттагы адреслары:

